
Дарын СЕЙІТОВ,
Нұр-Сұлтан

Жуырда елордалық ұландықтар 5573 әске-
ри бөлімі командирінің орынбасары подпол-
ковник Ерлік Ықыласовтың басшылығымен 
интернационалист-жауынгер, ауған соғы-
сының ардагері, запастағы полковник 
Владимир Марковтың үйіне барып қайт-
ты. Әскери қызметшілер ардагерге қорға-
ныс қолғаптары мен бетперделер апарып 
берді. 

Саналы ғұмырының 37 жылын құқықтық 
тәртіп әскеріне арнаған және ауған соғы-
сының сұрапыл майданынан өткен ардагер 

әскери қызметшілерге алғысын білдіріп, бұл 
көмектің маңыздылығын атап өтті. 

Осы іспетті акция Қарағанды қаласында 
да жүзеге асырылды. Ұлттық ұлан 52859 
әскери бөлімінің Әйелдер кеңесі, Қазақстан 
халқы Ассамблеясының мүшесі Мария 
Фатеева және әскери бөлімнің Ардагер-
лер кеңесінің төрағасы Бақыт Әубәкіров 
ҰОС ардагері Алексей Пичугинге барып, 
оған күнделікті қажет болатын азық-түлік 
апарды. Өмірдің бірнеше белесін еңсерген 
ардагер әлі де болса тың. Көрсеткен көмек-
тері үшін ұландық әскери қызметшілерге 
алғысын білдіріп, қызметтеріне зор табыс 
тіледі. 

 Ұлттық ұлан әскери қызметшілері еліміздегі төтенше жағдай 
кезінде қоғамдық тәртіп пен қауіпсіздікті күзету бойынша 
тапсырмаларды орындаумен қатар, қайырымдылық шараларға 
да қатысуда. Әлеуметтік аз қамтылған азаматтарды қажетті 
азық-түлік және санитарлық қорғаныс заттарымен қамтамасыз 
етуге бағытталған «Біз біргеміз!» республикалық акциясы аясын-
да Ұлттық ұланның әскери қызметшілері 400-ден аса отбасыға 
көмек көрсетті. 

4500 сағатын су астында 
өткізген ардагер

Бүгін өңірлік Төтенше жағдайлар департа-
ментінің «Өрт сөндіру және авариялық-құтқару 
жұмыстары қызметі» ММ бастығының орынба-
сары Владимир Власов 65 жылдық мерейтойын 
атап өтіп жатыр. Облыстық Төтенше жағдайлар 
департаменті бастығының орынбасары Самат 
Асаинов мерейтой иесін құрметті еңбек дема-
лысына шығуымен құттықтап, оған алғыс хат 
табыс етті.

Грузияның түрме жүйесін 
реформалау тәжірибесі

«Сақшы» газетінде жарияланған алдыңғы 
мақалада Грузия полициясын реформалаудың 
негізгі бағыттары мен Қазақстандағы құқық 
қорғау жүйесін жаңғырту кезінде алынған 
тәжірибеге тоқталған едік. 

Олар да отбасын сағынып жүр
Елдегі төтенше жағдай тұсында полиция қыз-

меткерлері күндіз-түні қалтқысыз қызмет етіп, 
қоғам тыныштығын күзетуде. Ал оларды үйін-
де ата-анасы мен отбасы күтіп отыр. Ұл-қыз-
дары қайта-қайта терезеге қарап, жол тосуда.

Гүлсім ХАЛЕЛҚЫЗЫ,
Нұр-Сұлтан

Қалалардағы жедел штаб-
тағылар полиция қызметкер-
лері пайдалану үшін барлық қа-
лалар және тосқауыл бекеттері 
арқылы өтуге рұқсат етілген 
адамдар мен көліктер тізімін 
қалыптастырып, жүктейді. 

 «Сергек. Блок-бекет» қосым-
шасы карантин енгізілмеген 
қалалар мен облыстардағы 
тосқауыл бекеттерінен өтетін 
адамдар мен көліктерді жедел 
әрі сырттай тұрып тіркеуге 
мүмкіндік береді. Осы арқылы 
мемлекеттік органдар көші-қон 
легін бақылап, қажет болған 
ж а ғ д а й д а  к о р о н а в и р у с т ы 
жұқтырғандармен байланысқа 
түскендерді іздеу барысында 

базадағы ақпараттарды пайда-
лана алады. 

«Сергек. Карантин» қосым-
шасы жедел штаб қалыпта-
стыратын «ақ тізім» бойынша 
карантин енгізілген және кіріп-
шығу шектелген қалалардағы 
тосқауыл бекеттері арқылы 
өтуге рұқсат етілген адамдар 
мен автокөліктерді автоматты 
түрде анықтайды. 

«Сергек. Патруль» қосымшасы 
адамдар мен автокөліктердін 
қозғалысын тіркеу арқылы 
шектеулі қозғалыс режимін 
бұзатын адамдарды анықтауға 
көмектеседі. 

Планшеттердегі барлық ақпа-
рат бірыңғай республикалық 
серверге түседі. Сол арқылы 
аймақтардағы жекелеген тосқа-
уыл бекеттеріндегі, сонымен 
қатар республика бойынша 

статистика шығарылады. Бұл 
есептер барлық облыстар мен 
республикалық маңызы бар 
қалалардың жедел штаб басшы-
ларына қолжетімді. 

Компания сарапшылары 
«Сергек» қоғамдық және жол 
қауіпсіздігі жүйесі жұмыс істеп 
тұрған қалаларда жол трафи-
гін мониторингілеу арқылы 

тұрғындардың өз-өзін оқшау-
лау индексін есептейді. 

Компания мамандары ауыл-
шаруашылық жұмыстарына 
және тұрғындардың тіршілігін 
қамтамасыз етуге жұмылдыры-
латын көліктер тізімін интегра-
циялау бойынша уәкілетті ор-
гандармен бірлескен жұмысқа 
басымдық береді. 

Пандемияға қарсы іс-қимыл бойынша еліміздің 
қалаларындағы жедел штабтардың жұмысын 
автоматтандыру және оңтайландыру үшін «Көр-
кем Телеком» компаниясының мамандары поли-
ция қызметкерлерінің планшеттеріне арналған 
«Сергек. Блок-бекет. Карантин» және «Сергек. 
Патруль» арнайы мобильді қосымшасын әзірледі. 

Ұлттық ұланның үлесі

«Сергек» мобильді қосымшалары қалай жұмыс істейді?

Петропавлдағы әскери қызметкерлердің 
жанұялары да назардан тыс қалған жоқ. 
6637-әскери бөлімі командирінің тәрбие жұ-
мыстары бойынша орынбасары, подполков-
ник Кенжеболат Балтабаев құқықтық тәртіп 
әскерінің ардагерлері Виктор Лахтин мен 
Шаймұрат Мұқашевқа, әскери қызметкер-
лердің көп балалы отбасылары мен мүгедек 
балаларды асырап отырған отбасыларға 
кіріп шықты. Тұрмысқа аса қажетті тауар-
ларды «Оазис» ЖШС кәсіпкерлері бөлді. 
Айтып өту керек, аталмыш кәсіпкерлер өңір-
дегі әскери бөлім сарбаздарын азық-түлік 
заттарымен қамтамасыз етіп отыр.

Сондай-ақ, «Оңтүстік» өңірлік қолбас-
шылығына қарасты 5571 әскери бөлімінің 
әскери қызметшілеріне Алматы қаласының 
әкімдігі 115 қорап азық-түлік өңімдерін бөл-
ді. Аталған әскери бөлімнің жауынгерлері 
осындай қиын-қыстау күндері алып шаһар 
тұрғындарының тыныштығын күзетуде қы-
рағылық танытуда. Әскери бөлімнің қоғам-
дық ұйымдары тіршілікке қажетті өнімдер 
салынған қоржындарды әлеуметтік әлсіз 
әскери қызметкерлер отбасыларына, көп 
балалы және мүмкіндігі шектеулі балаларды 
тәрбиелеуші отбасыларға, соғыс және әске-
ри бөлім ардагерлеріне үлестіріп шықты. 

«Бiз бiргемiз» акциясы аясында Ұлттық 
ұлан жергілікті атқарушы билік органдары, 
«Нұр Отан» партиясының филиалдары, 
бизнес құрылымдармен бірлесіп,  400-ден 
аса әлеуметтік әлсіз әскери қызметшінің 
отбасына, Ұлы Отан соғысы мен тыл және 
әскер ардагерлеріне тегін азық-түлік құра-
мын беру арқылы 4 млн теңгені құрайтын 
әлеуметтік көмек көрсетті. 

Акция Нұр-Сұлтан, Алматы, Талдықорған, 
Шымкент, Қарағанды, Орал, Ақтөбе, Ақтау, 
Атырау, Жаңаөзен, Петропавл, Көкшетау, Қос-
танай және Степногорск қалаларында өтті.

Егор-Жора – Жұмабайдың 
баласы

Сонау сұрапыл соғыста қан майданның қақ 
ортасында жүріп, фашистермен шайқасқан 
миллиондаған жауынгер ерлікпен қаза тапты. 
Талай қаланың күл-талқаны шығып қирады. 
Талай ана жесір, талай бала жетім қалды.

ИСПАНИЯ

МАМЫРДЫҢ ОРТАСЫНА 
ДЕЙІН ҰЗАРДЫ

14 наурыздан бастап карантин енгізіл-
ген Испанияда соңғы 24 сағатта коронави-
рустан 435 адам қайтыс болды. 

Осылайша елде вирустан қайтыс болған-
дардың жалпы саны 21 717 адамға жетті. Ис-
пания премьер-министрі Педро Санчес тө-
тенше жағдайды ұзартуға өтініш беретінін 
мәлім етті. Сәрсенбі күні оның ұсынысы 
Парламент талқылауына шығарылады. 
Егер мақұлданса, елде карантин осы жыл-
дың 9 мамырына дейін ұзартылады. 

Әр сенбі Санчес Испания үкіметінің ғылым 
комитетімен коронавирус жағдайы туралы 
есепті тыңдау үшін видеоконференция 
өткізіп жатыр. Карантин 26 сәуірде тағы 
15 күнге созылуы мүмкін. 

Еске салайық, елде 205 000 коронавирус 
жағдайы тіркелді. Осылайша, Испания 
Италиядан «асып түсіп», ауру жұқтырғандар 
саны бойынша әлемде екінші орында тұр.

Inform.kz

ТАИЛАНД

СИРЕК КЕЗДЕСЕТІН 
ТАСБАҚАЛАР ОРАЛДЫ

Таиландтың танымал жағажайларында 
сирек кездесетін тасбақалар тобы 20 жыл 
ішінде алғаш рет пайда болды. Корона-
вирустың салдарынан курорттар босап 
қалды. 

Соның нәтижесінде экологтар соңғы жыл-
дары азая бастаған жануарларды Пхукет 
жағажайларынан кездестіруде. Туристердің 
жоқтығынан сирек кездесетін тасбақалар да 
жұмырталарын тастай бастаған. 

Бұл туралы The Sun хабарлады. 
Айта кетсек, Таиландтағы ең ірі теңіз 

тасбақалары жойылып кету қаупінің ал-
дында тұр. Сонымен қатар аймақта басқа 
да теңіз жануарлары мен дельфиндер кө-
бейген.

24.kz

РЕСЕЙ

«ЯНДЕКС»-ТІҢ МЕССЕНДЖЕРІ 
ПАЙДА БОЛДЫ

Ресейлік «Яндекс» интернет-компания-
сы өзінің мессенджерін шығарғаны тура-
лы жариялады.

«Компанияның мәлімдеуінше, мессен-
джер компьютерлер мен iOS және Android 
негізіндегі мобильді құрылғыларда қол-
жетімді болады», деп жазды iz.ru. Бағдарла-
ма арқылы мәтіндік хабарламалар жіберіп, 
сонымен қатар аудио және бейне қоңырау-
лар жасауға болады. 

Сондай-ақ компания мессенджердің 
мәтінді шифрлайтын функциясы болады 
деп атап өтті. 

– «Яндекс» жасаған SpeechKit технология-
сының көмегімен дыбыстық хабарламалар-
ды мәтінге айналдыруға болады, – дейді 
құрастырушылар.

24.kz

– Мемлекет басшысының санитарлық-
эпидемиологиялық саладағы күрделі 
кезеңде еңбек етіп жатқан дәрігерлерді 
қаржылай қолдау туралы тапсырмасына 
сәйкес 40 млрд 400 млн теңге бөлінді. 
Коронавирус инфекциясымен күреске 
тартылған медицина қызметкерлеріне 
наурыз айында барлық 17 аймақта үстеме-
ақы берілді, – деді Қазақстанның бас мем-
лекеттік санитар дәрігері Айжан Есмағам-
бетова ОКҚ-да онлайн режимде өткен 
баспасөз мәслихатында. 

Оның айтуынша, медицина қызметкер-
леріне осы мақсатта 3 млрд 200 млн теңге 
аударылған. 

– Наурыз айында коронавирус инфекция-
сын жұқтыру қаупінің дәрежесіне қарай 
үш топтағы 16 453 қызметкерге үстемеақы 
аударылды. Қауіптің бірінші тобындағы 

1 366 адам, екінші тобындағы 7 186 адам 
және үшінші тобындағы 7 901 адам үстеме-
ақыға ие болды, – деді ол. 

А й т а  к е т е й і к ,  Қ Р  П р е з и д е н т і 
Қасым-Жомарт Тоқаев санитарлық-эпи-
демиологиялық саладағы күрделі кезеңде 
еңбек етіп жатқан дәрігерлерді қаржылай 
қолдаудың жаңа пакеті қажет екенін айт-
қан болатын. Наурыздың 30-нан бастап 
Мемлекет басшысының тапсырмасын 
орындау шеңберінде мемлекеттік комис-
сия эпидемияға қарсы күресіп жатқан 
медицина қызметкерлеріне ай сайын 
еңбекақыларына белгілі мөлшерде үстеме-
ақы төлеу туралы шешімді бекітті. Осы 
бұйрыққа сәйкес тәуекелдің үш тобы 
анықталып, олар 380 мың теңгеден 
850 мың теңгеге дейін үстемеақы алуы тиіс.

Inform.kz

Елімізде наурыз айында қауіпті аумақтарда жұмыс істеп жүрген 16 мыңға тарта 
медициналық қызметкер үстемеақы алды.

16 мыңнан астам қызметкерге 
үстемеақы аударылды

«Әскери міндеттілерді 2020 жылы әскери 
жиындарға шақыру туралы» бұйрық жобасы 
әзірленді.

«Әскери қызмет және әскери қызметшілердің 
мәртебесі туралы» 2012 жылғы 16 ақпандағы 
Қазақстан Республикасы Заңының 33-бабы 1) тар-
мақшасындағы талаптарға сәйкес Қорғаныс ми-
нистрінің «Әскери міндеттілерді 2020 жылы әскери 
жиындарға шақыру туралы» бұйрығының жобасы 
әзірленді» деп хабарлады Қорғаныс министрлі-
гінің баспасөз қызметі. 

Аталған бұйрыққа сәйкес 2020 жылы әскери 
жиындарға 1500 әскери міндеттілер шақырылмақ. 
Бұйрық жобасымен танысу үшін gov.kz сілтемесі 
арқылы өту керек. 

Айта кетсек, әскери жиындар – бұл әскери 
міндеттілер мен азаматтардың әскери даярлық 
бойынша білім алуы мен оны жетілдіруі мақса-
тында, сондай-ақ ҚР заңдарында көзделген өзге де 
жағдайларда әскери басқару органдары, уәкілетті 
мемлекеттік органдармен өткізетін іс-шаралары. 
Олар жиі түрде, жылына бірнеше рет өткізіледі.

Inbussines.kz
Сәйкесінше, қалған 36,4 пайызы жұмы-

сын үйден жалғастыра беруге кет әрі емес. 
Сонымен бірге сауалға қатысқандардың 
51,5 пайызы үйде отырып жұмыс істеу өз-
дерінің еңбек өнімділігін төмендеткен жоқ 
деп санайды. Жалпы, респонденттердің 
73,1 пайызы кеңседе бар жұмысқа қажет 
құралдардың үйде жоқтығымен келіседі.

Осы тақырып төңірегінде Nege.kz қазір 
үйде отырған ірі банктің қатардағы қыз-
меткерімен тілдескен болатын. 

«25 наурыздан бері үйде жұмыс істеп 
отырмын. Қазір кеңсеге қайт десе, жұмыс 
орнына қуана барар едім. Себебі үйде оты-
рып толыққанды жұмыс процессіне кіру 
мүмкін емес. Немесе ол үшін бөлек бөлме 
болғаны дұрыс. Біздің пәтер екі бөлмелі 
болғандықтан, бір бөлмеде балалармен 
бірге отырамыз. Мен жұмыс істеймін, олар 
сабақ оқиды» – дейді Жандос.

Сақтандыру компаниясында қызмет 
ететін Асқар есімді азамат та, үйде оты-
рып, клиенттермен жұмыс істеу психо-
логиялық тұрғыдан ауыр екенін айтады. 
Сонымен бірге сканер, принтер сынды 
қажетті құрылғылар жоқ.

« Ү й д е  о т ы р ғ а н н ы ң  т е к  б і р  а р -
тықшылығы, Алматыдағы көлік кеп-
телісін ескергенде мен бензинге күніне 
кем дегенде мың теңге, ал түскі асқа 
1 200 теңге құртып келдім. Жақында есеп-
тесем, үйде отырғандықтан, 40 мың теңге-
дей үнемдеген екенмін».

Бір қызығы, кеңсеге қайтқысы келіп 
жүргендердің басым бөлігі ер азаматтар. 
Оның бір себебі мынада. Ер азаматтарға 
қашықтықтан жұмыс істегеннен гөрі, 
психологиялық тұрғыда өзін маңызды 
тұлға сезініп, галстук тағып, кеңседе жүру, 
әріптестерімен араласып, бірге түскі ас 
ішкен ұнайды. Ал әйелдерге үйде баланы 
да қарап, жұмысын да жалғастыра берген 
анағұрлым қолайлы. Ол кезде балабақ-
шаға шығын шықпайды. Және мектеп 
жасындағы балалар үйде оқитын болған-
дықтан, оқушыларға да бас-көз болу 
керек.

Коронавирус біздің қалыптасып қалған 
біраз дағдымызға күтпеген өзгерістер 
енгізері даусыз. Оның бірі – ақпараттық 
технологиялар көмегімен бұдан бастап 
қашықтықтан жұмыс істеу тәжірибесін 
кеңінен қолдану. Қазір бұл жүйеге қаржы 
ұйымдарының ішінен Forte Bank өтпекші. 
Карантиннен кейін де банк қызметкер-
лерінің біраз бөлігі үйде отырып жұмыс 
істей бермек. Егер басқа да компаниялар 
бұл үрдісті қолдайтын болса, онда аталған 
тренд екі өзгеріске алып келеді. Біріншісі, 
әйелдерге ауыртпашылық азаяды. Олар 
үйде отырып, жұмыспен бірге бала бағуды 
еш қиындықсыз алып жүре алады. Екін-
шісі, ғимараттардың қажеті төмендейді 
және офистерді жалға беру саласы қиын-
дықтарға тап болады. 

Nege.kz

Карантин кезінде үйінен жұмыс істеп отырған қызметкерлердің 63,6 пайызы 
қайтадан кеңсеге оралғысы келеді. Nege.kz әлеуметтік сауал жүргізіп, оның бірнеше 
себебін анықтады.

Қызметкерлер кеңсені сағына 
бастады ма?

Оңтүстік Кореяда Қазақстан азаматы өрт 
кезінде 10 адамды құтқарып, мемлекеттік 
марапатқа ұсынылды.

Түркістандық Әли отбасымен бірге 2017 жылы Ян 
Ян шипажайлы қалашығына жұмыс іздеп келген. 
Оқиға өткен айда болған. 23 наурыз күні түнгі сағат 
11.00-де түтін иісін сезген. Сөйтсе, көрші пәтер-
лердің бірінде өрт шыққан. Өрт болған бөлме ішін-
де әйел қалып қойған. Әли ол бөлменің есігін аша 
алмай, пәтерге газ құбырымен және телекабельмен 
өрмелеп шығып, ішіне кірген. Өкінішке қарай, өрт 
шыққан пәтерде болған әйел кейіннен ауруханада 
көз жұмған. Отандасымыз өзге көршілерін оятып 
үлгерген. Соның арқасында олар дер кезінде 
сыртқа шығып, аман қалған. 

– Ішке кіріп, есікті ашып шыққан соң өрт сөн-
дірушілер келді. Жедел жәрдем, бәрі келді. Кәріс 
әйелді ауруханаға дейін апарды, көмектесті, – деді 
Әли. 

Жерлесіміз ерлігі жайлы да, өрт кезінде денесін 
күйік шалғаны туралы да туыстарына тіс жармап-
ты. Медициналық көмектен де бас тартқан. Алайда 
көршілері бой бермей, оны ауруханаға жеткізіп, 
емге кететін шығынды өздері төлеген. 

– Кеше газетте, интернетте, сосын фейсбукте 
шыққаннан кейін үйдегілер көріп, анам жылап 
жіберді. Ол білмейтін еді. Көрді. Қолым, құлағым, 
мойным дәкемен оралған. Жұмыста ондай-ондай 
болды, құлап түстім дедім, – деді Әли. 

Әли жақында үйіне қайтады. Рейсі 1 мамырға 
жоспарланған. Алайда көршілері оның кеткенін 
қаламайды. Сондықтан Оңтүстік Корея Прези-
дентінің атына хат жазып, жерлесімізді мара-
патқа ұсыну туралы өтініш білдіріпті. Көршілері 
елдің Әділет министрлігіне де оның ерлігі жайлы 
жазылған мақалалар ұсынған. Соның арқасында 
оның Кореяда жүріп-тұру уақыты ұзартылды.

Inform.kz

Өрттен құтқарған 
қазақстандықты марапатқа ұсынды

1,5 мың азамат әскери 
жиындарға шақырылады

Жетісайлық кәсіпкер төрт тонна қырыққабатты 
қайырымдылыққа жұмсады.

Елде болып жатқан төтенше жағдай кезінде 
Жетісай ауданының Атамекен ауылдық округінің 
жеке кәсіпкері – «Атамекен – Агро» ЖК басшысы 
Шынболат Қындыбайұлы және әжелер алқасының 
төрайымы Айжамал Қоңырбаеваның ұйымдас-
тыруымен ауданның жұмыспен қамту және әлеу-
меттік бағдарламалар бөліміне төрт тонна қы-
рыққабат және 300 дана бетперде қайырымдылық 
ретінде тегін берілді.

Екі тонна қырыққабат және бетперделер ау-
данымыздағы Жетісай қаласында тұратын 
52 жалғызбасты қарттарға, 19 аз қамтамасыз 
етілген отбасыларға және екі тонна қырыққабат 
Асықата кентіндегі 46 жалғызбасты қарттарға, 
42 мүмкіндігі шектеулі балаларға және 12 аз қамта-
масыз етілген отбасыларға берілетін болады.

– Өз тарапымыздан қиын-қыстау күнде қол қу-
сырып отырмай, демеу көрсете білгені үшін ауда-
нымыздың кәсіпкерлеріне шынайы ризашылығы-
мызды білдіреміз, – дейді Жетісай ауданы жұ-
мыспен қамту және әлеуметтік бағдарламалар 
бөлімінің басшысы Әділхан Әбжанов.

otyrar.kz

Қырыққабатты 
тегін таратты

Екі сағатта – 
2 мыңдай сұрақ

Әсем ӘБДІРАХМАНОВА,
Ақмола облысы

«Жолда қабылдау» республикалық 
акциясы аясында халықпен кері бай-
ланысты қамтамасыз ету мақсатын-
да Ақмола полицейлері тұрғындарды 
толғандыратын сұрақтарға онлайн 
режимінде жауап берді. Диалогқа 
әкімшілік полиция басқармасының, 
жергілікті полиция қызметінің және 
көші-қон қызметінің бастықтары 
қатысты. Сондай-ақ аймақта ен-
гізілген карантиндік режимді ескере 
отырып, іс-шараға Төтенше жағдай 
штабының жетекшісі, полиция  
майоры Айдос Исаев пен кәсіпкерлік 
және өнеркәсіп басқармасы басшы-
сының орынбасары Жаслан Айдрах-
манов қатысып, жазылушылардың 
сұрақтарына жауап берді.

Тікелей эфирдің екі сағатында 
2 мыңнан астам пайдаланушы 
өздерін толғандырған сұрақтарын 
қойды. Жеке автокөлікпен жүріп-
тұруға тыйым салуға, карантиндік 
режимді аяқтау мерзімдеріне, сон-
дай-ақ тосқауыл бекеттерін кесіп 
өтуге қатысты мәселелер ең таны-
мал болып отыр.

Полиция қызметкерлері өз құ-
зыреті шегінде барлық сұрақтарға 

жауап берді, сондай-ақ ақмола-
лықтарға төтенше жағдай режимін 
сақтау қажеттілігі, белгіленген та-
лаптардың кез келген бұзушылығы 
үшін жауапкершілік туралы тағы 
да еске салды.

Төтенше жағдай штабының бас-
шысы Айдос Исаевқа келіп түскен 
ең танымал сұрақтар тосқауыл 
бекеттері арқылы кедергісіз жүру-
ге өтінімдерді қарастыру мәселе-
сі болды. Осы сұрақтарға жауап 
бере отырып, полиция майоры 
көбінесе қарау мерзіміне қажетті 
құжаттардың дұрыс толтырылуы 
әсер ететінін айтты. Сондықтан 
азаматтарға өтінім беруге мұқият 
қарауды өтінді, егер құжат дұрыс 
жасалса, онда рұқсатты бір тәулік 
ішінде алуға болады.

Акция ұйымдастырушылары 
азаматтарға полиция, бірінші ке-
зекте, Ақмола облысының бас мем-
лекеттік санитарлық дәрігерінің 
қаулысын орындайтынын еске 
салды. Төтенше жағдай режимі 
мен қаулылардың тыйымдарын 
бұза отырып, адамдар өз денсау- 
лықтарын ғана емес, сонымен 
қатар облыстың барлық тұрғын-
дарының денсаулығын да қатерге 
ұшыратады.

Екі мыңға жуық ақмолалық онлайн режимінде төтенше жағдай 
бойынша сұрақ қоюға мүмкіндік алды.

21 сәуірде Орталық коммуникациялар қызметінде 
өңірлерде су тасқыны кезеңінің өтуі және қабылданып 
жатқан шаралар туралы брифинг өтті. 

ҚР Ішкі істер министрінің орынбасары Юрий Ильин 
ақпарат бергендей, су тасқыны кезеңін қауіпсіз өт-
кізу мақсатында өңірлерде мұзды қопсыту (236 жару 

жұмысы), арықтарды, арналарды (12 мың шақырым) 
және автомобиль мен темір жолдар астындағы су өт-
кізу құрылыстарын (25,6 мың дана) тазалау бойынша 
профилактикалық жұмыстар жүргізілді. Қорғау бөгет-
терін салу (53 шақырым) және жөндеу (114 шақырым); 
жағалауды бекіту (95 шақырым), түбін тереңдету (255 
шақырым), су тасқыны қаупі бар өзендердің арналарын 
түзету (71 шақырым) және су бұру арналарын орнату (192 
шақырым) бойынша жұмыстар ұйымдастырылды. Елді 
мекендерден 15 млн астам текше метр қар шығарылды. 

– Су тасқыны жағдайына мониторинг жүргізу және 
қажетті шараларды пысықтау мақсатында аэровизу-
алды және жер үсті тексерулер жүргізіледі. Бұған дейін 
біз су тасқыны жағдайы төрт өңірде: Ақмола, Шығыс 
Қазақстан, Қостанай және Солтүстік Қазақстан облыс- 
тарында сақталатынын хабарлаған болатынбыз, – деді 
Юрий Ильин. 

Бүгінгі күні Шығыс Қазақстан және Қостанай облыста-
рында су тасқыны жағдайы тұрақты. Ақмола облысында 
жағдай тұрақтанды, су тасқынының шыңы өтті. Облыс 
аумағында су тасқыны қауырт режимде өтті. Іс жүзінде 
облыстың Нұра өзенінен басқа барлық су тасқыны қаупі 
бар өзендерінде су деңгейі сыни деңгейден жоғарылаға-
ны белгіленді. 

Жедел әрекет ету және алдын алу іс-шараларын өткі-
зу арқасында тұрғын үйлерді су басуына жол берілген  
жоқ.

Тасқыннан төнетін қауіп жоқ

Бұл жөнінде ОКҚ-де өткен өңірлерде су тасқыны 
кезеңінің өтуі және қабылданып жатқан шаралар 
туралы брифингте айтылды.

Қорғаныс құралдары 
жеткілікті

Юрий КЛЫКОВ,
СҚО

«Батыс» бекетінде полицейлер 
Қызылжар, Мамлют, Жамбыл ау-
дандарының қала маңындағы елді 
мекен тұрғындарының автокөлік-
терін тексереді. Тосқауыл бекетінің 
жетекшісі СҚО ПД Жедел-кримина-
листикалық басқармасының бөлім 
бастығы, полиция подполковнигі 
Евгений Богачевтің сөзінше, ауы-
сым құрамына полиция қызмет-
керлері, ветеринария қызметі, 
медициналық қызметкерлер және 
әкімдік қызметкерлері кіреді Ке-
зекші ауысым керек-жарақтың бар-
лығымен, яғни денеге тигізбейтін 
термометрлермен, дезинфекция 
құралдарымен, жеке қорғаныс 
құралдарымен, қолғаптармен, 
бетперделермен, костюмдермен 
жабдықталған.

СҚО ПД бастығының бірінші 
орынбасары, полиция полковнигі 
Қанат Айтбаевтың айтуынша, қыз- 
меткерлердің денсаулықтарын 
сақтауды қамтамасыз ету ерекше 
бақылауда. ҚР Ішкі істер министрі,  

полиция генерал-лейтенанты  
Ерлан Тұрғымбаевтың бастама-
сымен бірыңғай үлгіде көп рет 
қолданылатын обаға қарсы қорға-
ныс костюмдері әзірленіп, пай-
далануға берілді. СҚО-да оларды 
тігумен Қылмыстық-атқару жүйесі 
департаменті айналысады. Бүгінгі 
күні солтүстікқазақстандық тәртіп 
сақшыларының 68-і қорғаныс  
костюмімен жабдықталған, бір-екі 
күнде тағы 250 жиынтық дайын 
болады. 

СҚО ПД Медициналық қыз-
метінің қызметкерлері тосқауыл 
бекеттеріндегі санитарлық-эпиди-
омологиялық жағдайға күнделік-
ті мониторинг жасайды. Бұдан 
басқа өткен аптадан бастап по-
лицейлерде қауіпті инфекция- 
ның бар-жоғын анықтау үшін ме-
дициналық тексеріс жүргізілуде. 
Облыстың бекеттеріне жұмылды-
рылған 280 полицей тексерістен 
өтті. Барлығының нәтижесі – теріс. 
Жуырда медицина қызметкер-
лері солтүстікқазақстандық по-
лицияның жеке құрамын түгел  
тексермек. 

Пандемияға қарсы күресудегі ортақ істе карантин аумақтарында 
және бес тосқауыл бекетінде кезекшілікте жүрген қызметкерлерге 
үлкен жауапкершілік артылған. Жұмыс кезінде қызметкерлер өз 
денсаулықтарын қатерге тігіп, жүздеген адамдармен байланысқа 
түседі. 

Қайрат ЗАЙНИШЕВ, 
Түркістан облысы

Бақытбек Туғанбеков Түркістан қа-
лалық полиция басқармасының көші-
қон бөлімінің бастығы болып қызмет 
атқарады. Көптеген жылдар бойы 
ішкі істер саласында абыройлы еңбек 
етіп келе жатқан подполковниктің 
қызмет бабында жеткен жетістіктері 
көп. Covid-19 пандемиясына қарсы 
елде төтенше жағдай жарияланған 
тұста Бақытбек Баяділұлына тағы 
да үлкен жауапкершілік жүктелді. 
Біліктілігі жоғары маман Түркістан 
қаласына Шымкент бағытынан кіре 
берістегі Ынтымақ тосқауыл бекетіне 
жауапты болып бекітілді. 

– Жалпы жағдай қалыпты. Шым-
кент қаласы жабылған соң көлік 
саны азайды. Тосқауыл бекетін-
де алты дәрігер халықты тұрақты 
тексеруден өткізуде. Ал полиция 
қызметкерлері планшетке мәлімет-
терді енгізіп жатыр. Жұмыс бабында 

өзіміздің қауіпсіздігімізді де қатаң 
сақтап отырмыз. Қолғаптар мен 
бетпердені уақытылы ауыстырып, 
киімдерімізді де залалсыздандырып 
тұрамыз, – дейді подполковник. 

Көзге көрінбейтін вирусты жеңу, 
әрине, қиындықсыз болмайды. Ол 
үшін тек тәртіп сақтап, үйде отыру 
қажет. Қоғамдағы бұл ұстанымға 
бағынбайтындар бүгінде заң алдын-
да жауапкершілікке тартылуда.

Мысалы, Түркістан қаласындағы 
дәмханалардың бірінде «құдалық, 
тәтті шай» жасаған азамат анықта-
лып, оған Түркістан қалалық со-
тымен 26 мың 510 теңге айыппұл 
салынған. Еріктілердің көмегімен 13 
құқық бұзушылық анықталып, заңға 
сәйкес ҚР ӘҚБтК-нің 476-бабымен 
«Төтенше жағдай режимін бұзу» бой-
ынша хаттама толтырылған. Оған 
қоса дәмханада туған күнін жасаған 
азамат бес тәулікке қамалыпты. 

Сондай-ақ тосқауыл бекеттер-
ге келушілердің ішінде ережеге 

бағынғысы келмейтіндерге де қатаң 
шара қолданылуда. 

Мұндай оқиға Мақтаарал ауданы 
Атакент кентінде орын алған. Мас 
күйде келген жергілікті тұрғын поли-
ция қызметкерінің тыйым салынған 
аумаққа кіруге болмайтындығы ту-
ралы ескертпесін елемеген. Аталған 
жәйт, Мақтаарал АПБ СДТТБТ-не 
енгізіліп, ҚР ҚК-нің 380 – бабына 
сәйкес «Билік өкіліне қатысты күш 
қолдану» бойынша сотқа дейінгі тер-
геп-тексеру амалдары жүргізілуде. 

Тосқауыл бекеттерінде тұрған 
тәртіп сақшыларының ішінде нәзік 
жанды арулар да бар. Солардың бірі, 
Кентау қалалық ПБ ЖПҚ УПИ Назым 
Мұхтарқызы Кентау  Құшата тосқа-
уыл бекетінде қызмет атқаруда. 

– Мен ата-анам мен бауырларымды 
қатты сағындым. Сіздердің үйде болған-
дарыңыз біз үшін үлкен көмек. Сон-
дықтан үйде болыңыздар, – дейді ол. 

Қалай айтсақ та, Covid-19 панда-
миясымен күресіп жатқан дәрігер-
лер мен полиция қызметкерлерінің 
еңбегі ерен. Сондықтан сіз бұл күн-
дері үйде болсаңыз, олар да қиын 
күндерді тезірек жеңіп, отбасына 
ертерек оралатыны анық.

Олар да отбасын сағынып жүр

Елдегі төтенше жағдай тұсында полиция қызметкерлері күндіз-түні 
қалтқысыз қызмет етіп, қоғам тыныштығын күзетуде. Ал оларды 
үйінде ата-анасы мен отбасы күтіп отыр. Ұл-қыздары қайта-қайта 
терезеге қарап, жол тосуда.

Елімізде төтенше жағдай режимі ен-
гізілген сәттен бастап Алматы облысы 
аумағында билік өкiлiне қатысты күш 
қолдану деректері бойынша (ҚР ҚК 
380 б.) 12 қылмыстық іс тіркелген. 8 іс 
сотқа айыптау актісімен жіберілген.

– COVID-19 пандемиясы жағдай-
ында полиция қызметкерлері тәулік 
бойы карантиндік іс-шараларды 
қамтамасыз етуге жұмылдырылған. 
Бақылау өткізу тосқауыл бекеттері 
қойылып, елді мекендердің көшелері 
және т.б. орындар бақылауға алын-
ды. Аталған барлық қауіпсіздік шара-

лары азаматтардың игілігі үшін жүр-
гізілуде. Дегенмен, адамдар өзінің, 
туыстарының және жақындарының 
қауіпсіздігіне деген жауапсыздық 
салдарын ескермей, құқық қорғау 
органдарының қызметкерлеріне 
қатысты заңға қайшы әрекеттерге 
барып, енгізілген жалпы шектеулерді 
бұзуға тырысады, – деп хабарлайды 
Алматы облысы ПД Тергеу басқарма-
сы бастығының міндетін атқарушы 
Руслан Чарапиев.

Талдау мұндай қылмыстардың ба-
сым бөлігі алкогольдік масаң күйдегі 

азаматтар тарапынан жасалатын-
дығын көрсетті. Барлық қылмыстар 
өздерінің қызметтік міндеттерін 
орындап жүрген полиция қызметкер-
леріне қатысты жасалуда.

– Облыстық ПД-нің барлық қыл-
мыстық істері Тергеу басқармасы-
ның бақылауында, әрбір іс бойынша 
күдікті адамдар міндетті түрде УҰО-
ға қамаққа алынады. Осыған орай, 
азаматтарды барлық сақтық шарала-
рын және полиция қызметкерлерінің 
заңды талаптарын қатаң сақтауға 
шақырғым келеді. Өзіңізді және 
жақындарыңызды сақтаңыздар, – 
деп толықтырды Руслан Чарапиев.

Әпербақандарға қылмыстық жаза кесіледі
Алматы облысының полициясында билік өкілдеріне қатысты күш 

қолдануға байланысты 12 қылмыстық іс тергелуде.

KÓKTEM SHÝAǴY AKSIA

Гүлсім ХАЛЕЛҚЫЗЫ,
Нұр-Сұлтан

Ол үшін автокөлікті сатып алуға 
мәміле жасай отырып, автосалон 
өкілі көлік құралын egov.kz пор-
талы арқылы тіркеуге өтінім беруі 
тиіс.

Оған қажетті құжаттарды бекіту, 
автомобильдің VIN-кодын, сон-
дай-ақ клиенттің ЖСН көрсету 
маңызды. Аталмыш өтінім са-
тып алушының жеке кабинетіне 
түсетін болады.

Сатып алушы осы өтініммен 
порталдағы жеке кабинетте та-
нысып, мемлекеттік нөмірлік бел-
гіні таңдап, мемлекеттік баж са-
лығын және тіркеу алымын төлеп, 
өтінімді өзінің электрондық цифр-
лық қолтаңбасымен (ЭЦҚ) қол 
қойып, растауы қажет.

Дайын техникалық құжатты жә-
не нөмірлік белгіні сатып алушы 
тиісті хабарламаны алғаннан кей-

ін бір жұмыс күні ішінде арнайы 
ХҚКО-дан ала алады. Сонымен қо-
са қызмет алушы алдын ала ресім-
делген сенімхат бойынша құжат-
тарды және мемлекеттік нөмірді 
үйге жеткізу бойынша автосалон 
қызметін пайдалана алады.

Естеріңізге сала кетейік, төтен-
ше жағдай кезінде арнайы ХҚКО 
egov.kz электрондық үкімет порталы 
арқылы ресімделген дайын құжат-
тарды беруге ғана жұмыс істейді.

Бүгінгі күні бұл қызмет Қазақстан 
аумағында өндірілген, сондай-ақ 
Еуразиялық экономикалық одаққа 
кірмейтін елдерден әкелінген авто-
мобильдер үшін қолжетімді екенін 
айта кетейік.

Аталған қызмет ҚР цифрлық 
даму, инновация және аэроға-
рыш өнеркәсібі министрлігімен, 
ҚР Ішкі істер министрлігімен, 
«Азаматтарға арналған үкімет» 
МК КЕ АҚ және «Ұлттық ақпарат-
тық технологиялар» АҚ бірлесіп 
іске асырылды.

Жаңа көлікті тіркеудің 
онлайн жолы бар

Қазақстандықтар енді автосалоннан сатып алған жаңа көліктерін 
egov.kz электронды үкімет порталы арқылы онлайн түрде тіркей 
алады.

Қанжарбек ТОҚТАҒҰЛОВ,
Жамбыл облысы

Өткенге зер салсақ, Қазақстан 
аумағында өртке қарсы командалар-
дың құрылуы мен қызметке кірісуі 
ХІХ ғасырдың аяғында, яғни қазақ 
жұртшылығының отырықшылыққа 
бейімделу кезеңіне тұспа-тұс келеді. 
1931 жылдың 27 шілдесінде Әулие-
Ата қалалық кеңесінің отырысында 
Өрттен қорғау күзетінің бастығы 
Рубцовтың ақпараты тыңдалды. 
Аталмыш отырыста бес адамнан 
құралған өрт сөндіру бөлімінің қа-
лалық басқармасын құру жөнінде 
шешім қабылданды. Сондай-ақ қала 
орталығынан 15 адамнан құралған 
өрт сөндіру командасын құру мәселе-
сі қарастырылып, қалалық кеңестің 
қарамағындағы бес атқа жегілетін 
арба мен барлық өрт сөндіру құрал-
дары өрттен қорғау бөліміне бөлініп 
берілді. 

Міне, осылайша 1931 жылдың 
27 шілдесі Жамбыл облысы тарихын-
да өртке қарсы қызметтің құрылған 
күні болып саналады. 

Жалпы, кез келген от жауынгер-
лерін алып қарайтын болсақ, олар-
дың әрқайсысы – жеке – дара ба-
тыр. Олардың қызметтегі әр күні 
түрлі оқиғаға толы. Мысалы, біз, 
қарапайым адамдар, бейбіт өмірде 
шәйімізді ішіп, балаларымызды 
балабақшаға алып барып жүрген-
де-ақ, әлгі құтқарушылар сол уақыт 
аралығында бірнеше жанды ажал 
тырнағынан құтқарып қалуы мүм-

кін. Өмір – ойыншық емес. Осынау 
күрделі де қиын өмірде сіз тұратын 
жерде құтқарушының болғаны аса 
маңызды. 

Өртке қарсы қызмет құрылған 
күнінен бастап түрлі сипаттағы 
апаттар мен қайғылы жағдайларды 
бастан кешіріп келеді. Электр сы-
мының қысқа тұйықталуы дейсіз бе, 
мүмкін ток көзінде ұмыт қалған үтік 
болар, не болмаса сөндірілмеген те-
мекі тұқылы немесе адамдардың та-
биғат аясына шыққан демалысынан 
кейінгі орман өртінің тұтануы дейсіз 
бе, міне осындай жағдайлардың 
барлығында өрт сөндіруші-құтқа-
рушылардың жүретіні жасырын 
емес. Олар кейде күніне 20-25 рет өрт 
оқиғасы мен түрлі сипаттағы шақыр-
туларға шұғыл аттанып жатады. 
Сондай шақыртулардың артында 
талай құтқарылған өмір жатыр... 

Сонау Ұлы Отан соғысы жылда-
рында жұрт жаумен жағаласқан-
да, от жауынгерлері тілсіз жаумен 
алысты. Соғыстан кейінгі жылдарға 
көз салсақ, «Өрттегі ерлігі үшін» ме-
далімен біздің Жамбыл облысының 
Хамит Нұржанов, Анвар Шайкрамов, 
Убай Аулиеходжаев, Иван Мишин 
секілді құтқарушылары марапатта-
лыпты. 

Ал одан беріге көз салсақ, яғни 1968 
жылы қарт кісіні құтқарып, нәтиже-
сінде өзі орны толмас қазаға ұшы-
раған Балтабай Ниязовтың ерлігі ел 
есінен кетпек емес. Сондай-ақ Тараз 
қаласында газ толтыру бекетінде 
орын алған өрт оқиғасы кезінде 

қала жұртшылығының өмірлеріне 
үлкен қауіп төнгенде, қызуы бет 
шарпитын қызыл жалынға қара-
мастан өрттің ішіне қойып кетіп, газ 
бекітпесін бұрап, тілсіз жауды ауыз-
дықтаған Керімхан Архабаевтың ер-
лігі де бүгінде тарих бетінде жазулы 
тұр. Жаңатас-Қаратау қалаларында 
орын алған табиғи апат, дүлей бо-
ран кезінде бірнеше жанның өмірін 
құтқарып, қайта қалпына келтіру 
жұмыстарына белсенді түрде қа-
тысқан Қанат Жаныспаев Елбасы 
Н.Назарбаевтың қолынан «Ерлігі 
үшін медалімен» марапатталып, об-
лыс мақтанышына айналды. 

Бір таңғаларлығы, әр күн сайын 
ерлік жасап жатқандығына қара-
мастан от жауынгерлері әрдайым 
өздерін қарапайым қалыпта ұстап, 
қиын әрі қауіпті қызметтерін үлкен 
құлшыныспен атқарудан еш шар-
шаған емес. Олардың өрт оқиғалары 
мен қайғылы жағдайларға әбден еті 
үйренгені соншалықты, ол жөнінде 
жақындарына онша көп әңгіме-
лей бермейді. Дегенмен олардың 
атқарған әр ісіне қалың ел әрдайым 
куә болып келеді. Халық олардың 
жұмыстарына әлдеқашан-ақ жоғары 
баға беріп, оларды қазірдің өзінде 
батыр ретінде санайды. Дегенмен сіз 
оларды күнделікті қайнаған өмірде 
дүкенде немесе көшеде ұшырасты-
ра қалсаңыз, әрқайсысының өмір 
жолында бірнеше жанды ажал тыр-
нағынан арашалап қалған батырлық 
әрекеттерін танып, біле алмайты-
ныңыз анық. От жауынгерлері – өр 
мінезді, рухы мықты, қайсар жан-
дар. Осындай адамдар ортамызда 
жүргенде, құтқарушы мамандығы 
– мәңгілік мамандық болып қала 
бермек. 

Еліміздегі өрт сөндіру қызметінің қалыптасу тарихы өткен 
ғасырдан бастау алады. Тәуелсіз Қазақстан Республикасында «Өрт 
қауіпсіздігі» туралы Заңына 1996 жылғы 22 қарашада Тұңғыш 
Президент Н. Назарбаев қол қойды. 

Айгүл НҰРМАНОВА,
Қызылорда облысы

Атадан қалған осынау игі баста-
маны жалғастырған Қызылорда 
облысы Төтенше жағдайлар депар-
таменті мен Өрт сөндіру қызметінің 
жеке құрамы жыл сайын көктем мез-
гілінде тал егуді дәстүрге айналдыр-
ған. Бұл жылы да арнайы алынған 
150 түп көшет өрт сөндіру бөлімдері 
мен департамент ғимаратының ай-
наласына егілді. 

Көшет отырғызу шарасына депар-
тамент бастығы, азаматтық қорғау 
полковнигі О. Бержанов бастаған 
қызметкерлер бір кісідей жұмылды-
рылды. 

–Тал егу акциясы – сауапты 
іс. Жайқалған әрбір ағаш бейбіт-
шіліктің нышаны, сондай-ақ, жа-
сыл желек табиғаттың нәзікті-
гін әрқашан еске салып тұрады, 

– деді өз сөзінде департамент 
бастығы.

Бүгінгі егілген әрбір көшет тамы-
рын тереңге тартатынына сенімдіміз, 
себебі олар әрдайым көмекке дайын 
құтқарушы – өрт сөндірушілердің 
риясыз көңілімен отырғызылды. 
Осындай игі бастамаға шаһардың 
әрбір тұрғыны үлес қосса, қаламызда 
жасыл желек жайқалып тұрары сөзсіз. 

Тал егу де тәрбие
Жерге тіккен жас шыбық та-

мырын жайып, мәуелі бәйте-
рекке айналар осы бір шуақты 
сәт көгалдандыру жұмыстарын 
жүргізуге таптырмайтын мез-
гіл саналады. Мамыражай мез-
гілдің ерекшелігін ерте түйсін-
ген ата-бабамыз атыз-арықты 
қоқыстан тазартып, тал-дарақ 
егіп, мәре-сәре болысқан. 

Құтқарушы – мәңгілік мамандық

Әсем ӘБДІРАХМАНОВА,
Ақмола облысы

Есірткі сатушыны ұстау бойынша 
арнайы операция 13 сәуірде күдікті 
тұратын Бестөбе кентінде өткізіл-
ді. Алдын ала Есірткі қылмысына 
қарсы күрес басқармасының қыз-
меткерлері қала тұрғынының өңір 
аумағында есірткіні сатуға қатыс-
тылығын дәлелдейтін бірқатар 
жедел іс-шаралар өткізді.

Санкцияланған тінту бары-
сында полиция қызметкерлері 
қызметтік иттің көмегімен жеке 
үйдің жапсарлас құрылысынан 
полиэтилен және қағазға оралған, 
сондай-ақ көлемі 5 литр пластик 
ыдыстарға салынған 14 кило-
грамм марихуана тапты. «Дайын» 
м а р и х у а н а д а н  б а с қ а  ж е д е л 
уәкілдер кептірілген сораның 
49 бұтасын және 2 грамм «гашиш» 
тәркіледі.

Қазіргі уақытта полиция қыз-
меткерлері  Бестөбе кентінің 
жұмыс істемейтін тұрғынынан 
осындай есірткі затының қайдан 
шыққанын, сондай-ақ оны Ақмо-
ла облысына жеткізу жолдарын 
анықтауда. 

48 жастағы кент тұрғынына қа-
тысты ҚР ҚК 297-бабы бойынша 
сотқа дейінгі тергеу жүргізілуде 
(есірткі құралдарын, психотроптық 
заттарды, сол тектестерді заңсыз 
дайындау, өңдеу, сатып алу, сақтау, 
өткізу мақсатында тасымалдау, жө-
нелту немесе сату). Күдікті ұсталды 
және уақытша ұстау изоляторына 
қамауға алынды.

Есірткі жасап, «кәсіп» қылған
Ақмола полицейлері Бестөбе 

а у ы л ы н ы ң  т ұ р ғ ы н ы н а н 
1 4  к и л о г р а м м  м а р и х у а н а 
тәркіледі. Күдікті қарасора 
тектес өсімдікті пайдаланып, 
есірткі затын өзі жасап, сатып 
отырған. 

Дана ДОСТАНОВА,
Қызылорда облысы

Қызылорда облысы ЗК-169/1 ме-
кемесінің аға инспекторы, пси-
хологы Айзат Мырзалы жаза 
мерзімінің соңымен босатылған 
А.есімді сотталған азаматқа психо-
логиялық көмек көрсетті.

– Бұл шара жазаны өтеу орнынан 
босап шыққан азаматтың жаңа 
жағдайларда одан әрі өмір сүру-
де психологиялық иммунитетін 
бекіту бағытында болды. Меке-
менің сотталғандарға арналған 
Босаңсу бөлмесінде болған жүздесу 
екі тарапқа да ыңғайлы,  еркін түр-

де өтті. Мұндай бетпе-бет жүздесу 
босатылушының қимыл іс-әре-
кетін, мінез-құлық, көңіл - күйін 
бақылай отырып, жағымды жаққа 
бағыттауға қолайлы, – дейді пси-
холог А. Мырзалы.

Сонымен қатар сотталғанның 
бостандықтағы ой-өрісін, оның 
сезімін, әдеттерін жаңа жағдай-
ларда тиісті мінез-құлықты қа-
лыптастыруда психологиялық 
жағдайдың икемін белсендетуге 
көмек берілді.

Жазасын өтеп шыққан А. есімді 
азамат алдағы уақытта жасаған қа-
телігіне жол бермейтінін, қайтадан 
қылмысқа бармайтынын айтты. 

Бостандыққа дайындау – 
психологтың міндеті

Өмірінің біраз жылын жабық мекемеде өткізіп, қоғамнан 
оқшауланып қалған сотталғандарды бостандыққа шығуға 
дайындау ҚАЖ департаментіне қарасты мекеме психологтарының 
кезекті міндеттерінің бірі болып табылады.

Гүлсім
 ХАЛЕЛҚЫЗЫ

Шығыс Қазақстан облысында 
ЕС-145 Eurocopter тікұшағы қызмет 
етіп жүр. Бұл – жеңіл және зама-
науи әуе көлігі болып саналады. 
Тікұшақ соңғы үлгідегі медици-
налық құрал-жабдықтармен жа-
рақтандырылған. 

Ұ ш а қ т ы  б а с қ а р ы п  ж ү р г е н 
ұшқыштар тобының құрамы не-
гізінен жастар болғанымен, бо-
лашағынан зор үміт күттіретін 
мамандар. Атап айтсақ, олар –  әуе 
кемесінің командирлері 1- класты 
әскери ұшқыш Искандар Реджа-
метов пен  Ғазиз Арқат, өз ісінің 
шеберлері – инженерлер Әділет 
Ахметжанов пен Вячеслав Макси-
мов. Мамандардың қай - қайсысы 
болмасын, өмірдегі өзгерістерге 
икемді, тез меңгергіш,  техникалық 
жаңашылдықтарды қиындықсыз 
игереді. Ал бұл қасиеттердің бар-
лығы жоғары сапа мен сеніммен 
ұшуға мүмкіндік бермек. 

Ұшқыштар көп даярланады. Олар 
құтқарушыларды қажетті аумаққа 
жеткізу және сол жерге түсіру, сон-
дай-ақ төтенше жағдай кезінде 
адамдарды құтқару дағдыларын 
әрдайым шыңдаумен болады. 

Биылғы жылдың басынан бері 
олар 120 сағат ұшқан. Олардың 
басым көпшілігі санавиацияның 
мәселелеріне қатысты болды. Ме-
дициналық жедел жәрдемді қа-
жет ететін науқастарға асыққан 
медицина қызметкерлері өз өмір-
лерін Қазәуеқұтқару қызметінің 
ұшқыштарына толықтай сеніп 
тапсыра алады. Ал ол ұшқыштар 
оларды тіпті  қолайсыз ауа райы 
кезінде де Шығыс Қазақстан-
ның кез келген жеріне жеткізе 
алады. Мәселен. Жыл басынан 
бергі үш жарым ай ішінде олар 
жаңа туған 14 сәбиді, үш жүкті 
әйелді және 12 ауыр науқас пен 
жарақат алған адамды әуемен 
жеткізді. 

Қазіргі таңда төтенше жағдай 
жарияланғалы бері санавиация-
ның тапсырмасы бойынша әуеге 
жиі көтерілуде. Ұшқыштар барлық 
санитарлық-гигиеналық талаптар-
ды қатаң сақтайды. Әрбір әуеге кө-
теріліп келгеннен кейін әуе кемесі 
залалсыздандырылады. Ал соңғы 
науқасқа үстеріне арнайы костюм 
киіп, ұшып баруға тура келді. Де-
генмен арнайы киім ұшқыштарға 
өз  жұмыстарын орындауға және 
дәрігерлер мен науқасты тиісті 
жерге жеткізуге еш кедергі келтір-
ген жоқ. 

«Қазәуеқұтқару» мекемесінің атқаратын міндетін санамалайтын 
болсақ, өте көп. Олар құтқару операцияларын, ТЖ аумағынан зардап 
шеккендерді көшіру, әуеден барлау, санитарлық авиацияның 
тапсырмасы бойынша әуеге көтерілу секілді толып жатқан 
қызметтерді орындайды. Олар жылдың кез келген мезгілінде әуеге 
көтеріледі. Ал оның ішінде берілген тапсырмалардың басым бөлігі 
шұғыл, тез арада орындауды талап етеді. 

Берік САДЫРХАНОВ,
Павлодар облысы

Мерейтой иесінің құтқару сала-
сындағы көп жылдық тәжірибесін 
атап өткен Самат Асаинов оған 
ҚР ІІМ Төтенше жағдайлар коми-
тетінің басшылығы және жеке өз 
атынан алғыс айтты. 

Власов Владимир Михайлович 
1955 жылы 22 сәуірде Павлодар облы-
сы Қашыр ауданының Тихомировка 
ауылында дүниеге келген. Ол Пав-
лодар индустриалды институтында 
«Инженер-механик» мамандығы 
бойынша жоғары білім алды. Жал-
пы жұмыс өтілі 38 жылды құрайды, 
оның ішінде төтенше жағдайлар 

саласында 34 жыл еңбек етті.
Владимир Михайлович суға кетіп 

бара жатқан елуден астам адамды 
құтқарып қалды. Оның су астында 
өткізген уақытының жалпы саны 
4500 сағатты құрайды.

Адамдардың өмірін құтқару ісін-
дегі қажырлы еңбегі үшін ол «Суға 
батқандарды құтқарғаны үшін», 
«Еңбек ардагері», Халықаралық 
Азаматтық қорғаныс ұйымының ме-
дальдарымен, «Қазақстан Республи-
касының Қарулы Күштеріне 10 жыл» 
және «Қазақстан Республикасының 
Қарулы Күштеріне 20 жыл» мерей-
тойлық медальдарымен марапат-
талды. Оның еңбегі үкіметаралық 
деңгейде де атап өтілді. Владимир 
Власов Ресей Федерациясы Төтенше 
жағдайлар министрлігінің «Құтқару 
саласындағы достастық үшін» ме-
далінің, ҚР ТЖМ «Төтенше жағдай-
лар жүйесін дамытуға қосқан үлесі 
үшін» төсбелгісінің иегері.

Владимир Власов жұбайымен бірге 
екі бала мен төрт немере тәрбиелеп 
өсірді. Қазіргі кезге дейін ол же-
дел-құтқару жасағының басшысы, 
құтқарушы лауазымындағы өзінің 
көп жылдық тәжірибесі мен білімін 
жас құтқарушыларға беріп келеді.

4500 сағатын су астында өткізген ардагер
Бүгін өңірлік Төтенше жағдайлар департаментінің «Өрт сөндіру 

және авариялық-құтқару жұмыстары қызметі» ММ бастығының 
орынбасары Владимир Власов 65 жылдық мерейтойын атап өтіп 
жатыр. Облыстық Төтенше жағдайлар департаменті бастығының 
орынбасары Самат Асаинов мерейтой иесін құрметті еңбек 
демалысына шығуымен құттықтап, оған алғыс хат табыс етті.

Сәулет ХАМЗЕҚЫЗЫ,
Қарағанды

Қызметіне адал полиция қызмет-
керлері қандай қасиеттерге ие бо-
луы керек деген сауалымызға: «Ең 
әуелі полиция қызметкерлері адами 
тұрғыдан адал, шыншыл, өз ісін 
бүге-шігісіне дейін меңгерген, жан-
жақты білімді, сонымен қатар алды-
на келген азаматтардың мәселесін 
шешіп бере алатындай білікті болуы 

керек» деп жау-
ап берді Қаны-
бек Азиров.

Қаныбек Рах-
м е т ұ л ы  1 9 8 9 
жылы Қараған-
ды облысының 
Ақтоғай ауда-
нына қарасты 
Ақтас ауылын-
да көп балалы 
отбасында дү-
ниеге келген. 
Ол 2006 жылы 
мектепті үздік 
аяқтаған соң 

«Болашақ» университетінің фило-
логия факультетіне оқуға түсіп, оны 
ойдағыдай тәмәмдап шығады. Жоға-
ры оқу орнын аяқтағаннан кейін 
Қаныбек Отан алдындағы борышын 
өтеуге аттанып, Алматы қаласында 
орналасқан №28237 әскери бөлімінде 
қызмет етті. Әскерден оралған соң 
өзі білім алып шыққан мектебінде 
ұстаздық еңбек жолын бастайды. 
Әйтсе де, Қаныбектің арманы – 

құқық қорғау саласында қызмет ету 
болатын. Сол бір арманына жету мақ-
сатымен 2004 жылдың басында ішкі 
істер органдарына жұмысқа орнала-
сады. Дәл сол жылы Қарағанды эко-
номика университетінің «құқықта-
ну» факультетіне сырттай оқуға 
түсіп, оқуын жалғастырды. Оқуын 
ойдағындай тәмәмдаған Қаныбек 
бүгінде құқық қорғау саласының 
білікті қызметкері болып еңбек етіп 
жүр.

Қаныбек Азиров өз ісін жетік 
білетін қызметкер ретінде әріп-
тестері ортасында да абыройлы. 
Алдына қойған мақсатына жетпей 
қоймайтын табанды бұл жігіттің 
еңбегі құзырлы органдар тарапынан 
талай рет марапатталды. 

«Мақсатқа ұмтылу, патриоттық 
қасиетті, адалдықты осы қызметім 
арқылы шамам келгенше жас жет-
кіншектерге үлгі еткім келеді», – 
дейді Қаныбек Рахметұлы. 

Міндетті мінсіз атқаруға деген 
ынта мен халыққа қызмет көрсе-
туге дайын құқық қорғаушы үшін 
алынбас асу, бағынбас қамал жоқ. 
Еліміздің аман, жұртымыздың ты-
ныш болуына адал еңбегімен атса-
лысып жүрген құқық қорғаушылар-
дың еңбектері жемісті болуына шын 
жүректен тілектеспіз.

Учаскелік инспекторға 
барлық қасиет қажет

Осы бір қызығынан гөрі қиындығы басым мамандықты таңдап, 
батылдық пен табандылықты бойына сіңірген, адалдық пен 
әділеттілікті ту еткен жанның бірі – Қарағанды қаласының ПБ 
Теміржол ПБ Жергілікті полиция қызметі бөлімшесінің учаскелік 
полиция инспекторы, полиция капитаны Қаныбек Азиров. 

Қайрат ЗАЙНИШЕВ,
Түркістан облысы

Отырарлық Нұрсұлтан Төреха-
нов полицей болуды жастайынан 
армандаған. Бүгінде шен тағып, 
қызметке кіріскен ол әрбір тапсыр-
маны үлкен жауапкершілікпен 
атқарып жүр. Еңбек жолын Ал-
маты қаласындағы күзет агент-
тіктерінің бірінен бастаған жас 
маман 2017 жылы туған жері Оты-
рар ауданына оралады. Аудандық 
полиция бөлімінің айдауылдау 
бөлімшесінің полицейі болып қыз-
метке орналасады. Бүгінде аға сер-
жантқа қызмет бабында ешқандай 
босаңсуға болмайды. Себебі, оның 
қызметі әрбір сәт қырағылық та-
нытып, сақ болуды талап етеді. 

– Сот шешімі шыққан қылмыс-
керлерді түзету мекемелеріне жет-
кіземіз. Жол бойына көз алмай, 
қарап отырамыз. Себебі, біз оларға 
жауаптымыз. Соттың шешіміне 
дейін де күдікті немесе қылмыскер 
адамды тасымалдаймыз. Әрі сотта 
да күзетеміз. Сондай-ақ сот үкімі 
шықпағандарды уақытша ұстау 
изоляторларына жеткіземіз. Изоля-
тордан сотқа, прокуратураға, түзеу 
мекемелеріне, сараптамаға тасы-
малдаймыз, – дейді аға сержант.

Нұрсұлтан Мұратханұлы 1994 
жылы Отырар ауданында дүниеге 

келген. Аудандағы орта мектепті 
бітірген соң Шымкентте жоғары 
білім алады. Спортты жанына серік 
еткен жас маман,  қолы қалт еткен-
де спорт залға асығады. 

Аға сержанттың арманы асқақ. 
Ол «Бірінші – жар таңдауда, екінші 
мамандық таңдауда қателеспеу 
керек» деген қағиданы жиі ойына 
алады. 

– Мамандық таңдаудан қателес-
педім. Енді жар таңдаудан шатас-
пауым қажет. Болашақ қалың-
дығым менің қызметімді дұрыс 
түсініп, қолдау білдіріп отыруы ке-
рек. Себебі менің жұмысым уақыт 
талғамайды, – дейді ол.

Айдауылдың міндеті  
босаңсуды кешірмейді

«Қазәуеқұтқару»: 
ӘУЕДЕН КӨМЕК КҮТІҢІЗ

Ұқыптылық, сабырлылық және зор жауапкершілікті талап ететін 
полиция қызметкерінің өз өміріне де қауіп төнуі мүмкін. Ал аса қа-
тыгез қылмыскерлерді құрықтауда батылдықпен қатар, білім мен 
мен біліктік те жоғары болуы қажет. 

Орынбасар УАҚПАЕВА, 
Қостанай облысы

Осы оқиғаға толығырақ тоқтал-
сақ. Полиция кіші сержанты Данияр 

Дуамбеков ағымдағы жылдың 
13 сәуірі күні тәуліктік қызмет атқа-
руға түседі. Қызмет атқару бары-
сында жедел басқару орталығына 
ұрлықтың жасалғандығы туралы ха-
барлама келеді. Хабарлама түсісімен, 
жас тәртіп сақшысы қылмыстың ізін 
суытпай, қылмысты ашуға кіріседі. 
Бірер уақыттан кейін Данияр бала ар-
басын ұрлаған 34 жастағы ұрлықшы-
ны анықтайды. Осы дерек бойынша 
сотқа дейінгі тергеу жұмыстары 
жүргізілуде. Қырағылығын, кәсіби 
білімін көрсете білген Даниярдың бұл 
алғашқы ашқан ісі болып табылады. 

Даниярдың өзіне келсек, ол өте 
қарапайым, сабырлы, ақылды, та-
лапты жігіт. Академияның «Сыбай-
лас жемқорлыққа қарсы жастар 
бастамасының» белсенді мүшесі 
болып табылады. Оқу ордасының 

шығармашылық, ғылыми және 
спорттық іс-шараларына белсене 
қатысады. Дебат, КВН, волейбол, 
баскетбол, студенттер арасындағы 
ғылыми конференцияларға, сы-
байлас жемқорлыққа қарсы респу-
бликалық, облыстық және қала-
лық іс-шараларға белсене қатысып, 
жүлделі орындарға ие болып жүр. 
Академияның жас курсанты Данияр 
Дуамбековтің осындай жас та болса, 
қылмысты ашуы – біздің оқу орда-
мыз үшін қуаныш және мақтаныш. 

Қазақстан Республикасы ІІМ 
Ш.Қабылбаев атындағы Қостанай 
академиясының бүгінгі курсанттары 
– ертеңгі болашақ тәртіп сақшылары 
әрқашанда өздерінің жүректілі-
гімен, тәртіптілігімен, білімділі-
г імен,  үлкенді  сыйлап,  кішіге 
қамқор болып, қайсарлықтарымен 
танылып жүр. Осы мақаланы ұлты-
мыздың мақтанышы, батыр атамыз 
Бауыржан Момышұлының: «Тәрбиелі 
– тәртіптің құлы, тәртіпті – елдің 
ұлы» деген қанатты сөзімен аяқтағым 
келеді.

Курсанттың қырағылы
Қазақстан Республикасы ІІМ Шырақбек Қабылбаев атындағы 

Қостанай академиясының кәсіби даярлық факультетінің 4-курс 
курсанты, полиция кіші сержанты Данияр Дуамбеков Рудный 
қаласында учаскелік полиция инспекторы лауазымында кәсіби оқу 
тәжірибесінен өту кезінде ұрлықтың бетін ашты. 

Әріптестер реформаларының бас-
ты басымдықтарының бірі ретін-
де кез келген құқық бұзушылық 
үшін жауаптылықтың қолданыл-
май қалмайтындығын (нөлдік 
төзімділік), сондай-ақ сыбайлас 
жемқорлық көріністеріне мүлдем 
төзбеушілікті қамтамасыз ету сая-
саты жарияланғанын еске салғым 
келеді. Сонымен қатар қылмыстың 
қоғамдық-саяси жағдайға және 
әлеуметтік-экономикалық салаға 
әсерін бейтараптандыру бойынша 
жұмыстар жандандырылды. Со-
ның нәтижесінде қамаудағылар-
дың саны 5 млн адамға, яғни 4 есе-
ден артық (2003 ж. – 5000-нан 2011 
ж. – 23000-ға дейін) өскен. Анықта-
ма: 2019 жылы Грузия халқы – 3,7 
млн, ал қамаудағылардың саны 
– 9,4 мың.

Қалыптасқан жағдайды ескере 
отырып, жазаны орындау жүйе-
сінде туындаған проблемаларды 
шешу үшін мемлекет қылмыс-
тық, қылмыстық-процестік және 
қылмыстық-атқару заңнамасын 
ырықтандыру жөніндегі шаралар 
кешенін қабылдады, сондай-ақ 
2006 жылы Жазаларды, пробация-
ны орындау және заң көмегін көр-
сету дербес министрлігі құрылды.

Бұл министрлік үш департа-
менттен тұрады. Негізгі 16 түрме 
мекемесін орталықтандырылған 
басқаруды жүзеге асыратын Жаза-
ны орындау департаменті болып 
табылады (Сапар кезінде. 2006 
жылдан бастап камерада ұста-
латын 11 түрме салынды, негізі-
нен АҚШ-тың қаржылық қолдауы 
есебінен).

Түрме мекемелері жартылай жа-
бық және жабық түрге (бұдан әрі 
– түрме) бөлінеді.

Біріншіден,  он жылға дейін-
гі мерзімге бас бостандығынан 
а й ы р у ғ а  с о т т а л ғ а н ,  ж е р г і л і к -
ті  учаскенің аумағы бойынша 
сағат 10.00-ден 19.00-ге дейін ер-
кін жүріп-тұруға құқығы бар сот-
талғандар камерада ұсталады. 
Онда қажетті әлеуметтік-тұрмыс-
тық жағдайлар жасалған. Шағын 
футбол, волейбол және баскетбол 
ойнауға арналған алаңдар бар.

Екіншіден, қауіпті және аса қа-
уіпті қылмыскерлер. Бұл мекеме-
лерде сотталғандарға серуенге бір 
сағат қана беріледі.

2017 жылы заңнамалық түзету-
лер енгізілгеннен кейін, Грузияда 
жазаларды орындау жөніндегі 
мекеменің тағы бір түрі – боса-
туға дайындау мекемесі  пайда 
болды, онда 10-15 жылға түрме-
ге қамалған сотталғандарды ор-
наластырады.  Сонымен қатар 
онда мінез-құлықты бағалауға 
сәйкес төмен және орташа тәуе-
кел санатына жататын, сондай-ақ 
босатылғанға дейін жарты жыл 
қалған қамаудағыларды ауыстыру 
жоспарланып отыр.

Жаңа мекемедегі қамауда ұста-
латындарға, оны ең көп дегенде 
үш күнге тастап кетуге болады.

Сотталғандарды босатуға дайын-
дау жөніндегі мекеменің режимін 
бұзғаны үшін қамаудағыны әдет-
тегі түрмеге қайтаруға және қамау 
мерзімін ұзартуға болады.

Түрме үй-жайлары. Түрме-
лерді тендер ұтып алған және 

мемлекеттік құпияларға рұқсаты 
бар мамандандырылған ұйымдар 
салады. Құрылысты Жазаларды 
орындау департаментінің мате-
риалдық-техникалық қамтамасыз 
ету бөлімі және құрылыс істері 

жөніндегі мемлекеттік орган бақы-
лайды, олар кезең-кезеңімен қа-
жетті сараптамалар жүргізеді.

Ж а ң а  т ү р м е л е р  ( 2 5 0 0 - 3 0 0 0 
адамға) құрылымы табиғи күн-
дізгі жарықты ғимараттың ішіне 
өткізетін 4-5 қабатты корпустар 
болып табылады. Камералардың 
қабырғалары, төбелері мен еден-
дері арматураланған бетонмен 
құйылған.

Жартылай жабық түрмелер бір 
жерден ғимараттың бүкіл қабатын 
көруге мүмкіндік беретін үлгімен 
салынған. 

Ұстау режимі. Түрменің ау-
мағы мен барлық үй-жайла-

ры, сотталғандардың камерасын 
қоспағанда, мекеменің, сондай-ақ 
Д е п а р т а м е н т т і ң  ж е д е л  к е з е к -
шілері бір мезетте тұрақты түрде 
жағдайды бақылауына мүмкіндік 
беретін орталықтандырылған бей-
небақылауда болады.

Пенитенциарлық мекеменің бар-
лық түрлерін жедел қызметтің 
қарулы сарбаздары күзетеді (кіру 
мен периметр), олардың бөлініс-
тері ұйымдасқан түрде Жазаны 
орындау департаментіне бағына-
ды.

Бұдан басқа жаппай тәртіпсіздік-
тің алдын алу үшін арнайы бағыт-
тағы бөлініс бар.

Камераларда орта есеппен төрт-

тен бастап алты сотталған адамға 
дейін ұсталады. Отырғызу іс-әре-
кеттің қоғамдық қауіптілік сипа-
тын және қылмыс жасаған тұлға-
ның мінездемесін, медициналық 
қорытындыны ескере отырып, іске 
асырылады. 

Сотталғандар арасындағы тәртіп 
әкімшілік сипаттағы қатаң санк-
циялардың қолданылуы есебімен 
ұсталады. Мысалға айтсақ, ай-
ыппұл изоляторында болу онда 
болған барлық кезеңде жазаны 
өтеу мерзімін тоқтата тұрады 
(АИЗО-ға орналастыру мерзімі 
90 күнді құрауы мүмкін). 

Ұялы телефондарды пайдала-
нуға тыйым салынған. Оларды 
сақтағаны және пайдаланғаны 
үшін 7 жылға дейін бас бостан-
дығынан айыру көзделген. 

С о т т а л ғ а н д а р ,  ш а р у а ш ы л ы қ 
қызмет көрсету үшін тартылған 
адамдарды қоспағанда (арқасын-
да және шалбарында сәуле шағыл-
дырғыш сызықтары бар), бірыңғай 
үлгідегі киім кимейді.

Сотталғанды түзеу мекемесінің 
бір типінен басқасына ауыстыру 
Түрме Кодексіне сәйкес (қамау-
дағының мінез-құлқына, оның ай-
наласындағыларға қауіпті еместі-
гіне, сырқаттануына және т.б. бай-
ланысты) Департамент директоры 
мекеме басшысының қолдаухаты 

негізінде іске асырады. Үлгілі мі-
нез-құлқы үшін жабық түрмеден 
жартылай жабық түрмеге ауыс-
тырылуы мүмкін. Мұнымен қоса 
ұстаудың белгіленген тәртібін 
жүйелі түде бұзғаны үшін жар-
тылай жабықтан жабық түрмеге 
ауыстырылуы ықтимал. 

Ұстау шарты. Түрменің әрбір 
қабатында өз душ бөлмелері 

бар. Жабық мекемелерде соңғы 
ж о ғ а р ы  қ а б а т т а р ы  с е р у е н д е у 
алаңшаларымен жабдықталған, 
б ұ л  б а р л ы қ  с о т т а л ғ а н д а р д ы ң 
ұзақтығы бір сағат серуенге күні 
бойына камералық шығуына мүм-
кіндік береді.

Тағам өнімдері  бар сәлемде-
мелерді  беру тек қана ерекше 
жағдайларда рұқсат етіледі. Шек-
теудің медициналық дәрі-дәрмек-
терге, жеке тұтынатын киімдер 
мен заттарға қатысы жоқ.

Камерада сотталғандарға өз 
есебінен теледидарлар, радио-
қабылдағыштар алуына рұқсат 
етіледі. Әйелдер мен кәмелетке 
толмағандарды аталған заттармен 
мемлекет қамтамасыз етеді, сон-
дай-ақ компьютерлерді де пайда-
лана алады. 

Әрбір сотталған түрмеге түскен 
кезінде мемлекет есебінен банк 
картасын алады. Сотталғанның 
к а р т а с ы н а  б а р л ы қ  н и е т  б і л -
дірушілер шектеусіз, ақша аудара 
алады, бұл ретте ақшаны тұтынуға 
айлық шектеу 500 лари (179$) мөл-
шерінде бекітілген. 

Түрме аумағында тағам өнім-
дерін және бірінші қажеттіліктегі 
заттарды сататын дүкендер бар. 

Онда сотталғандар тендер нәти-
желері бойынша қызмет көрсетуге 
жіберіледі.

Жабық типтегі мекемелерде сот-
талғандар түрме қызметкерлері 
арқылы тауармен қамтамасыз 
етіледі, ал жартылай жабық меке-
мелерде тауар таңдау үшін ішке 
кірмей-ақ, өз бетінше дүкеннің те-
резесіне келе алады. Тауарлардың 
бағасы қаладағымен бірдей.

Сатып алу кезінде есеп айырысу 
банк карточкасы арқылы жүр-
гізіледі.  Сотталғанға сатылған 
тауарға чек беріледі, онда сатып 
алынған заттардың тізімі және 
оның бағасы, сондай-ақ есепшотта 
қалған қаражат басып шығарыла-
ды.

2017 жылғы заңнамалық түзе-
тулерден кейін жартылай жабық 
түрмелер мен бостандыққа шығуға 
дайындау мекемелерінде отырған 
қауіп-қатері төмен санаттағы қа-
маудағыларға түрме әкімшілігінің 
рұқсатынсыз, теледидар сатып 
алу мүмкіндігі туды. Жабық меке-
мелерде және түрмелерде ерекше 
қауіпті санаттағы қамаудағылар 
үшін тек директордың рұқсат 
етуімен ғана сатып алуға болады.

Бұдан басқа ерекше жағдайларда 
қамаудағыларға компьютер, ұялы 
телефон, шаншитын және кесетін 
заттар және т.б. сияқты тыйым 

с а л ы н ғ а н  з а т т а р д ы 
түрмеде пайдалануға 
рұқсат етуі  мүмкін. 
Бірақ ол үшін минис-
трдің немесе жазаны 
орындау жөніндегі де-
партамент директоры-
ның шешімі қажет.

С о н д а й - а қ  ж а ң а 
жүйе іске қосылған-
нан кейін туыстары, 
прокурор,  тергеуші 
және сот бір күннен 
кейін қандай да бір 
сотталған немесе қа-
маудағыны қайда ор-
н а л а с т ы р ғ а н ы н  н е -
месе ауыстырғанын 
білетін болады.

Бір сотталғанның та-
мақтануына айына 90 лари (32$) 
бөлінеді, тағамның құнарлылығы 
орта есеппен 2950 ккал (бізде – 
3500 ккал) құрайды.

Медициналық қызмет көр-
сету. Министрліктің Түрме 

денсаулық сақтау департаменті 
сотталғандарға қажетті  тиісті 
жабдықтар мен дәрі-дәрмек сатып 
алуды дербес жүзеге асырады. 3500 
төсек-орынға арналған бір респу-
бликалық аурухана жұмыс істейді. 
Әрбір түрмеде науқастарды амбу-
латориялық емдеуге арналған ме-
дициналық пункт бар.

Медицина қызметкерлерінің 
жалақысы азаматтық секторға 
қарағанда 20%-ға жоғары. Бұдан 
басқа олар мемлекет есебінен 
м е д и ц и н а л ы қ  с а қ т а н д ы р у м е н 
қосымша қамтамасыз етіледі . 
Тиісінше дәрігерлердің арнайы 
атақтарының жоқтығына қара-
мастан жасақталуы, оның ішінде 
тар мамандықтар бойынша 100%-
ды құрайды,

Әлеуметтік жұмыс және оқыту. 
Кәсіптік даярлау курстары 

Білім министрлігі акредиттелген 
училищелер базасында ұйымда-
стырылады, оларды бітіргеннен 
кейін сотталғандар бірыңғай үлгі-
дегі сертификат алады.

Жалпы білім беретін мектеп 
тек кәмелетке толмағандарға ар-
налған мекемеде жұмыс істейді, 
онда мінез-құлықты психология-
лық түзетудің жеке бағдарламала-
ры қатар іске асырылады.

Іске асырылатын психология-
лық, медициналық және оңалту 
бағдарламаларын халықаралық 
ұйымдар ұйымдастырады.

Жаңа түзетулерге сәйкес қоғам 
үшін қауіп төндірмейтін қамау-
дағылар түрмеден шықпай-ақ, 
жоғары білім ала алады, кез келген 
қалаған мамандығы бойынша ба-
калавр дәрежесін алады.

Еңбекті ұйымдастыру. Таны-
су кезінде сотталғандарды 

жұмысқа орналастыру іс жүзінде 
жүзеге асырылған жоқ (23  000 
сотталғанның 200-і ғана еңбекпен 
қамтылған). Жаңа түрмелердің 
қ ұ р ы л ы с ы  б а р ы с ы н д а  м е к е м е 
аумағын қамаудағылардың еңбе-
гін кейіннен ұйымдастыру үшін 
тұрғын және өндірістік мекемелер-
ге бөлу көзделмеді.

Сотталғандарды жұмысқа орна-
ластыратын кәсіпорындар үшін 
салық жеңілдіктері заңнамамен 
б е л г і л е н б е г е н .  Ш а р у а ш ы л ы қ 
с у б ъ е к т і л е р і н і ң  ү й - ж а й л а р ы н 
жалға беру мемлекеттік бюджетке 
төлем жасалады. Сотталғандарға 
ең төменгі жалақы мөлшері бел-
гіленбеген және жұмыс берушіге 
байланысты.

Кадрлар. Қадағалаушы қыз-
меткерлердің саны 3500 офи-

церді  құрайды (медициналық 
қызметкерлерсіз).  Мекеме қыз-
меткерлерінің жалақысы поли-
цейлерге қарағанда жоғары және 
лауазымына байланысты 400-ден 

900$-ға дейін. Департамент офи-
церлері айына 900-ден 1500$-ға 
дейін алады.

Пробация қызметі.  Ұлттық 
п р о б а ц и я  а г е н т т і г і  1 9 9 0 

жылдан бастап құрылды және 
бастапқыда ІІМ қарамағында бол-
ды, алайда ведомстволық мүд-
делер қақтығысына байланысты 
Әділет министрлігіне,  ал 2009 
жылы Жазаны орындау министр-
лігіне берілді.

Қызмет баламалы жаза түрлеріне 
бас бостандығынан айыруға сот-
талған адамдардың мінез-құлқын 
бақылауды жүзеге асырады. Есеп-
те тұрған сотталғандардың саны 
біздің сапар кезінде тұрақты өсті 
(2008 жылы 26 000, 2009 жылы 
32 000, 2010 жылы 33 420), олардың 
2%-ын кәмелетке толмағандар, 
7%-ын әйелдер құрайды.

Полиция қызметкерлерінің са-
ны 300 адамды құрайды. Олар 
бірыңғай нысанды киімде, арнайы 
атақтары жоқ, офицерлер болып 
танылады. 

Пробация қызметіне әлеуметтік 
қызметкерлер де жатады, олар 
сотталғандарға әр түрлі жәрдем 
береді және ақпараттар жинақтау 
үшін офицерлердің жұмыстары-
на көмек көрсетеді  (мектепте, 
көршілерге сұрақ қою, жұмыста). 
Оның ішінде жасөспірімдерге 
ерекше назар аудартылады. 

Қызмет барысында сотталғандар 
әр түрлі құқық бұзушылықтар жа-
саған жағдайда, оларға айыппұл-
дық ықпал шаралар қолданылады. 

Мысалы, егер де пробациядағы 
тұлға көрсетілген күні тіркелуге 
дәлелсіз себептер бойынша келме-
ген жағдайда, ол шамасы 100 лари 
(36$) көлемінде, екінші рет – 200, 
үшінші рет-300 айыппұл көлемін-
де міндетті түрде төлеуі қажет, 
содан кейін, офицер тұлғаны түр-
меге жіберу үшін тиісінше сотқа 
баяндама құрастырады. Осындай 
жағдайлардан алынған ақша қара-
жаттары аталған қызметтің қажет-
тілігіне жұмсалады. 

Сотталғанның тәртібін бақылау 
кішкене веб-камера мен саусақтар-
дың таңбасын алу сканері (үлкен 
саусағының ізі)  сыналушының 
келуін бекіту жолымен жүзеге 
асырылады. Электронды үкімет 
билігін интегралдау және шекара 
қызметіне автоматты рұқсат етуі, 
тиісінше ақпараттар нақты ре-
жимде мәліметтер базасына келіп 
түседі. Осыған ұқсас жүйе қазір 
Шығыс Қазақстан облысы бойын-
ша ҚАЖД базасында сынақтан 
өтуде. 

Сапар кезінде пробацияның жұ-
мысында канадтық өндірістің 
500 электронды браслеттері ен-
гізілді, олардың қолданылуы спут-
ник байланысының көмегімен 
жүзеге асырылды. Олар дыбыс 
беретін құрылғылармен және ұялы 
байланысты қолдану мүмкінді-
гімен жабдықталған.

Бірақ техникалық сипаттама-
сы мен аспаптың құнына қарас-

«Сақшы» газетінде жарияланған алдыңғы мақалада Грузия 
полициясын реформалаудың негізгі бағыттары мен Қазақстандағы 
құқық қорғау жүйесін жаңғырту кезінде алынған тәжірибеге 
тоқталған едік. Бұл мақаламызда делегациямыздың зерттеу 
нысаны болған Грузияның түрме реформасының негізгі сәттерін 
қарастыратын боламыз.

Грузияның түрме жүйесін 
реформалау тәжірибесі

...Сол кездегі ауыр күндердің аза-
бы Егор атты орыстың жеті жасар 
жетім баласының басына да бат-
пандай салмақ болып түскен екен. 
1942 жылы Воронеж қаласындағы 
балалар үйіндегілерді де түгелімен 
эвакуациялап, оқ пен оттың орта-
сынан алысқа аттандырады.

«Бір жерде жаяу, бір жерде эше-
лонмен майдан даласынан тылға 
қарай ұзай бердік, ұзай бердік, – деп 
жазыпты Жора Джумабаев (оның 
аты-жөнінің қалай бұлай болғанын 
төменде айтамыз). 

– Неміс самолеттерінің эшелон-
ды жиі бомбалағаны есімде қатты 
қалды, олардың төмен ұшатыны 
соншалықты, фашистік свастикасы 
анық көрінетін. Мұндайда зәреміз 
ұшып, естен тана қорыққан біз 
бәріміз де бетімізді қолымызбен ба-
сып, жерге кіріп кететіндей болып 
жабысып жататынбыз. Сондайда 
балалардың біразы қайта тұрмай 
қалатын...».

Сонымен жүзге жуық бала мен 
жасөспірімді Жамбыл жеріне де 
әкелген. Оны одан әрі бір топ ба-
ламен бірге өгіз жегілген үлкен ар-
баларға мінгізіп стансадан қашық, 
шалғайдағы ауданға әкеткен. Бұл 
қазіргі Мойынқұм, бұрынғы Көкте-
рек ауданы еді.

...Бала ғой, қанша қамқорлық, 
көмек көрсе де, басқа тұрмыс-тір-
шілікке көндіге алмаған, әрі туған 
тілін сағынған Жора алғашқы 
түскен үйін көп ұзамай бір түнде 
тастап кетеді.

«Я был сыт. Молоко с лепешками, 
дыны – чего еще надо ребенку? 
Ко мне хорошо относились, но я 
сбежал... В ту пору ум мой не мог 

осозновать меру бескорыстия этих 
щедрых и мужественных людей, 
приютивщих в лихию годину сотни 
таких бездомных как я! Но все это 
стало мне понятным, лишь спустя 
некоторые время... Сохранились 
в душе память о тех, кому обязан я и 
жизнью, и именем своим» (бұл жерде 
орысша жазғанын беріп отырмыз)» 
деп жазыпты Жора ағамыз тағы да.

Осылайша жер-көкке сыймай 
қашып-пысып жүргенде, Құдай 
оны 1943 жылы жүрегі кең, көңілі 
даладай дархан жан Жұмабайға 
жолықтырған. Жұмабай Бейсенов 
атамыз кезінде Көктерек ауданында 
озат шопан атанған, екі мәрте Еңбек 
Ері Жазылбек Қуанышбаевпен қа-
тарлас, қанаттас болған, Мәскеудегі 
халық шаруашылығы жетістіктері 
көрмесіне (сол жақтан әкелген па-
тефонға күйтабақ қойып, талай 
тыңдағанмын) екі-үш рет барып 
қайтқан. Ал соғыс жылдарында 
аудан орталығы Көктеректен үш-
төрт шақырымдағы «Коминтерн» 
(қазіргі Биназар батыр ауылы) кол-
хозында мал бағатын. Ол кісі әйелі 
Күләтай екеуі ауырып қалған Егорға 
жаны ашып, сондай-ақ оның елге-
зек, пысық, тіл алғыш, талабы тау-
дай екенін ішкі түйсіктерімен анық 
аңғарып, асырап алған, ата-аналық 
мейірім шуағын аямай төккен, көп 
ұзамай құжатын рәсімдеген. Сөйтіп 
көзі аспан түстес сап-сары баланың 
аты-жөні Алланың құдіретімен 
Жора Жұмабаев болып шыға кел-
ген!.. Бұл кезде атамыздың бірінші 
әйелі Кенжекей апамыздан Нұрипа, 
Роза, Рая есімді қыздары бар еді. 
Жораны олардан артық көрмесе, 
кем көрген жоқ. Күләтай апа малда 

жүріп-ақ, оны жазуға, оқуға үйрет-
кен. 1949 жылы колхоз жас жігітті 
шопырлық курсқа жіберген (Мен елу 
екінші жылғымын, бала шағымда 
Жора ағамызды сан рет көрген-
мін, «полуторка» деген машина 
айдайтын).

Жора әскерде Эстонияда болып-
ты. Ол елден әйелдікке Аня атты 
украин сұлуын алып келіпті. Сол 
жақта ресми некеге тұрыпты. Аня 
жеңгеміз де құжат бойынша Жұма-
баева деген текті алыпты. Бұл, сөз 
жоқ, Жораның мына аласапыранға 
толы, өкініші де аз емес өмірде өзін 
өгейсітпей адам етіп өсірген екінші 

әке-шешесіне, отбасына деген үл-
кен құрметі!

Бұл елуінші жылдардың аяғы 
ғой, Жұмабай ата сол кездің дең-
гейінде дүрілдетіп той жасаған. 
Әрине, қазақы салт-дәстүрмен. 
Әрине шын көңіл, шынайы ни-
етімен. Жора колхозда механик, 

аудандық атқару комитетінде жүр-
гізуші болған. Кейін милицияға 
жұмысқа кірген.

Менің Күлбағила әпкемнің жол-
дасы Базарқұл Дорбабаев жездеміз 
Меркі ауданында сот төрағасы еді. 
Осы кісінің ақылымен Жора енді 
сондағы милицияға ауысып, Қыр-
ғыз Алатауы баурайында бірнеше 
жыл істейді, Аня екеуінің екі ұлы 
дүниеге келеді. Осында жүргенде, 
қысқарта айтсам, Тамбов облы-
сынан оның Аня атты туған қа-
рындасының хабары шығып, ұзақ 
ойланып – толғанған соң қанша 
қимаса да, қиналса да Ресейге ке-
туге бекем бел байлайды. Әрі өзінің 
жазуынша, әйеліне бұл жақтың ауа 
райы жақпаған көрінеді. Алғашын-
да екі-үш жыл тұрып көрейік деген 
екен. Алайда өмірдің арынды ағысы 
кейде адамның өзіне ырық бермейді 
ғой, сол бетімен сол жақта қалып 
қойған.

Сонымен жазуынша деп бір-екі 
рет үзінді келтірген мақаласының 
аты «Я сын твой, Казахстан!» деп 
аталады. 1982 жылы 30 желтоқсанда 
Рязань облысы, Ряжск қаласындағы 
«Авангард» газетінде жарияланып-
ты. Астында «Ж.Джумабаев, стар-
шина милиции РОВД» деп жазылып 
тұр. Мұнда ол көңіл түкпіріндегі 
сартап болған сағынышын білдіріп, 
ет-жүректі елжіретер сөзін айтады. 
Жазғанын «Я сын твой, Казахстан! Ты 
мой отец, Жумабай!» деп түйіндепті.

Бұдан кейін Жора аға ауылға кел-
ді ме? Әрине келді, тек бір-ақ рет, 
1975 жылы мамыр айында, өзі ғана. 
Жұмабай атамыздың екінші әйелі 
Күләтайдан Тілеукүл, Тілеуқабыл, 

Қабылкүл атты ұл-қызы бар еді. 
Тілеуқабыл бауырымыз автокөлік 
апатынан қаза тауып, соған көңіл 
айту үшін жедел жеткен. Сонда бі-
раз аунап-қунап жатып, мал баққан 
Хантауын, басқа да жұмыс істеген 
жерлерін асықпай аралаған, қайтыс 
болғандардың үйіне барып шыққан, 
балаларға алыстан әкелген сый-
лығын үлестірген.

Мұнан кейін екі жақ хат жазысып 
тұрғанымен, ол бірте-бірте сирей 
береді... Бір жағынан заман өзгерді, 
алып империя КСРО күйреді, бай-
ланыс үзілді... 2018 жылы Жора аға 
қайтыс болыпты, одан төрт жылдан 
кейін әйелі де дүниеден өткен екен. 
Бір-екі жыл бұрын Жұмабай ата-
мыздың үлкені Нұрипа әпке қатты 
ауырғанда әл үстінде жатып, Жора-
ны қайта-қайта айта беріпті. Сонда 
оның Қордайдағы қызы Ғазиза 
интернет иірімдері ішінен Светлана 
Джумабаева деген есімге «кезігеді» 
де, іле хабарласады. Сөйтсе, ол 
тура Жора ағаның мұғалім келіні 
екен. Светлана былай айтыпты: 
«Атамыз балалары бізге үйленгенде 
тек Джумабаева деп жазыласыңдар 
деп шарт қойды ғой, содан солай 
аталып жүрміз. Менен басқа тағы 
екі келіні де».

Міне, осындай тағылымды, қы-
зықты жағдай бұл. Жора ағаның 
ұрпағы әкелерінің, аталарының 
өсіп азамат болған жерін бір көргісі 
келеді екен. Жұмабай атаның үрім-
бұтағы да (ішінде Нұрипа әпкенің 
ұлы Асқар Әбешбаев та бар) бұл 
мәселені ойлап қоятын көрінеді. 
Бірақ әзірше мұның реті келмей 
тұрған сияқты. Адамды алға жете-
лейтін бір жақсы қасиеттері – сенім 
мен үміт қой. Ендеше, алда оның да 
сәті түсер деп сенейік, үміттенейік...

Айтқандай, Жұмабай ата кейін-
нен тағы бір жетім баланы асырап 
алған. Ұлты татар еді, атын Аман-
жол деп қойған болатын. Өмір бойы 
жекеменшік малды бағып өткен, 
ақысын алады, әрине. Өрісте қо-
лынан кітап түспейтін. Жас кезімде 
оның талайын сұрап алып, оқыған-
мын. Әйелі Шура деген жетім украин 
қызы болды, екеуін қосқан да сол 
баяғы атамыз. Шура жеңгеміздің 
туған жерін сағынғанда, көгілдір 
көзі мөлтілдеп «Верховина, мать 
родная...» деп мұңая әндеткенін 
талай естіп едім...

Қазір Аманжолдың Мейрамқұл 
Жұмабаев атты ұлы бала-шаға-
сымен Шу қаласында тұрады.

Берікбай ҚАДЫҚОВ,
журналист

 Алматы облысы

Сонау сұрапыл соғыста қан майданның қақ ортасында жүріп, 
фашистермен шайқасқан миллиондаған жауынгер ерлікпен қаза 
тапты. Талай қаланың күл-талқаны шығып қирады. Талай ана жесір, 
талай бала жетім қалды. Талай тағдыр тәлкекке түсіп, талай арманның 
жолы кесілді... Адамзат тарихында болған осы ең сойқан соғыс 
тарттырған қайғы-қасіретте шек жоқ!

Егор-Жора – Жұмабайдың баласы

Айдана ҚАНАТБЕКҚЫЗЫ,
Түркістан облысы

Шүкірбай Жұбаныш Беркінбай-
ұлы 1998 жылы Түркістан облысы 
(бұрынғы Оңтүстік Қазақстан об-
лысы) Мақтарал ауданы Атамекен 
ауылында дүниеге келген. Кейіп-
керіміз 2005 жылы Жетісай ауданы 
Атамекен ауылындағы «Жібек жо-
лы» жалпы орта мектебінің табал-
дырығын аттап, 2016 жылы аталған 
мектепті үздік бітіріп шыққан. Мек-
теп қабырғасында жүргенде спорт-
тық үйірмелерге қатысты. «Тәртіп 
сақшысы болу үшін біліммен қатар, 
спортты да серік етіп, өзімді де, ха-
лықты да қорғай алатындай шымыр 
болуым керек» деп ойлаған ауыл-
дың қара баласы Алматы академи-

ясына оқуға түсу үшін барын салып, 
қиындыққа мойымай жаттықты. 
Осылайша мақсаты айқын бозбала 
2016 жылы ҚР ІІМ Мақан Есболатов 
атындағы Алматы академиясына 
оқуға қабылданып, сол жылдың қа-
раша айында қоян-қолтық ұрысынан 
өткен курсанттар арасындағы жарыс-
та 1-ші орын иегері атанып, өзінің 
осал курсант еместігін дәлелдейді.

Жеңіске құмар жетісайлық жас 
жігіт оқуға түскен жылы-ақ жат-
тықтырушысы, полиция полковнигі 
Нұрғалым Теміровтің назарына 
ілігіп, сол кісінің жетекшілігімен 
тынымсыз жаттығуларын бастай-
ды. Оқумен қатар күні-түні спортқа 
уақыт тауып үлгеретін Жұбаныш 
2017 жылы аталған академияда кур-
санттар арасында өткен сайыста 

жауынгерлік самбодан 1-орын иегері 
атанады. Санамалай берсек, оның 
жетістіктері өте көп. Мысалы, 2018 
жылы Алматы, Жамбыл қалала-
рында өткен жауынгерлік самбодан 
2-орын, Қазақстан Республикасы-
ның біріншілігінде 3-орын атанып, 
Халықаралық дәрежедегі спорт 
шеберіне үміткер атағын иеленген. 
2019 жылы Алматы қаласында өт-
кен жауынгерлік самбодан 1-орын, 
осы жылы бокстан өткен Алматы 
қаласының чемпионатында 1-орын, 
одан бөлек Халықаралық жарыстар-
да жүлделі орындардан көрініп, өзі 
білім алған ҚР ІІМ Мақан Есболатов 
атындағы Алматы академиясының 
мәртебесін биікке асқақтатқан.

Жоғарғы оқу орнын бітірген соң 
Жұбаныш алғашқы еңбек жолын 
Мақтарал ауданында бастады. 2020 
жылдың қаңтар айында Мақтаарал 
аудандық полиция бөлімінің жедел 
уәкілі лауазымына тағайындалып, 
қызметін атқарып келеді. Қазір 
басшылар тапсырмасын мұқият 
орындап, тәлімгерлер кеңесін жа-
дына тоқып, атқарып жүрген қыз-
метінің қыр-сырын үйрену үстінде. 
Жұбаныш өз сөзінде: «Қазақта басы 

қатты болса, аяғы тәтті болады» 
деген қанатты сөз бар. Жас маманға 
қойылар талап та жоғары. Соның 
үдесінен шыға біліп, әріптестерімді 
жерге қаратпай, полиция бөлімінің 
абыройын арттырсам деймін. Менің 

қазіргі басты мақсатым – осы»,– деді 
ол әңгіме барысында. 

Ендеше жас та болса, бас болған, 
өмірін спортпен, ел қорғаны болумен 
байланыстырған азаматқа алдағы уа-
қытта жолыңыз ашық болсын дейміз.

Бүгін әңгімемізге арқау болып отырған кейіпкеріміз – полиция 
қатарындағы жауынгерлік самбодан спорт шеберіне үміткер, 
Түркістан облысы Мақтаарал аудандық полиция бөлімінің 
криминалды полиция бөлімшесінің жедел уәкілі Жұбаныш 
Шүкірбай. Ішкі істер саласын реформалауда білікті жас кадрларды 
тартуға ерекше мән берілген. «Жұбанышты сондай кадрлардың бірі 
деуге толық негіз бар», – дейді басшылық құрамы мен қызметтес 
әріптестері. Ал оның спорттағы жетістіктері – еңбекқорлық пен ерік-
жігерінің жемісі десек те болады.

Спортты серік еткен САҚШЫ

ты пробация қызметі бұдан әрі 
браслеттерді еуропалық өндірі-
стен сатып алу көзделді (біреуі 
500 $ тұрады).

Пробация қызметімен түрмеде 
тұрған сотталғандарға ақылы бей-
некездесу енгізілді. Шығындарын 
тиісінше тапсырыс берген жақ 
атқарады. 

Сонымен қатар қызметке үміт-
керді қысқа мерзімде (екі апта-
лық) және қызметкерлерді қайта 
даярлау және біліктілікті арттыру 
бойынша даярлайтын министрлік-
тің оқыту орталығының қызметі 
зерделенді. 

Орталық штат 11 адамнан тұрады, 
олар оқу үдерісін ұйымдастырады. 
Оқу пәндерін оқыту министрлік 
пен түрмеде тәжірибе өтіп жатқан 
қызметкерлер арасындағы ерік-
тілер жүзеге асырады, қосымша 
негізгі қызметтік жұмысына сағат-
тап төлейтін төлем, шетелде білік-
тілігін арттыру бағыты кезінде 
басымдылық құқығын алады. 

Әріптестердің тәжірибесін тал-
дай отырып, мынаны ескеру керек. 
Өткізілген реформаға қарамастан, 
Грузия Еуропадағы тұтқындардың 
саны бойынша екінші орынды 
алады және он жыл бойы орташа 
е у р о п а л ы қ  к ө р с е т к і ш т е р д і ң 
100 000 тұрғындарына 100-150 
тұтқындар жақындамаған.

Сараптамашылар бірнеше се-
бептерді көрсетеді, бұл – елдегі 
ауыр әлеуметтік-экономикалық 
ж а ғ д а й л а р  а д а м д а р д ы ң  қ ы л -
мыс жасауына түрткі  болады, 
сонымен қатар шектен тыс жаза 
өтеуінен босату кезінде бюро-
кратизм мен бас бостандығынан 
айыру.

Сондай-ақ пенитенциарлық ме-
кемелердегі мәселелерді ескеру 
керек, олар 2018 жылғы Грузияның 
Халық қорғаушысының есебінде 
көрсетілген болатын.

Тұтқындар үшін төрт шаршы 
метр ең төменгі  жеке алаңмен 
қамтамасыз ету,  жеке мекеме-
лерде қызмет етуіне көп адамдар 
тұратын корпустар, психологтар 
мен әлеуметтік қызметкерлер үшін 
қажетті бөлмелер, сонымен қатар 
қылмыстық қосалқы мәдениет-
ті тарату және сотталғандарды 
бейәлеуметтендіру тәуекелдігіне 
әкеледі.

 Келесі мақалада жаза орындауы-
н ы ң  п о л я к т ы қ  ж ә н е  г е р м а н -
дық жүйесіне талдау берілетін 
болады.

Нұрлан БИЕКЕНОВ
Қазақстан Республикасы 

ІІМ Ш.Қабылбаев атындағы 
Қостанай академиясының 

бастығы, 
полиция полковнигі

Ұлы Жеңiске – 75 жыл 

Ата-бабаларымыз «Бесқонақ 
сәуірдің сегізінде кіріп, он сегізінде 
шығады» деп есептейді. Және бес – 
алты күн әрі-бері ауытқуы мүмкін 
екенін айтады. Қалай болғанда да, 
сәуірдің осы бастапқы екі он күнді-
гінде бесқонақ ырымдауға тиіс. Ауа 
райы бұзылып, қарлы жаңбыр, не 
бірыңғай жауын жауады.

Аяқ астынан күн суытып, қыс қай-
та оралғандай болатын кездері де 
бар. Осыны білетін қазақ бұл шақты 
«өлара» деп әркез сақ отырады. 
Жеңіл-желпі киініп алыс сапарға, 
жолға шықпайды. Малды тым ұза-
тып, өрістетіп жаймайды. Дегенмен 
қыс пен көктемнің осындай тоғысар 
шағындағы ауа райының бұзылуын 
іштей тілейді, оны жақсылыққа 
жориды. Кей жылдары бесқонақ ты-
ныш өтсе, бесқонақ биыл ырымда-
мады, жаз қалай болар екен? – деп 
алаңдайды. Көп жағдайда сол маза-
сыздануы бекер де болмайды. 

Айтқандай, жаз жауын-шашынсыз 
өтіп, жердің оты, астықтың шығы-
мы бәсең болып жатады. Демек, 
бесқонақ ауа райының қас-қабағын 
баққан қазақтың өмірден түйген 
сабағы болса керек.

Көктем келісімен, жауын-шашын-
ды күндер көбейеді. Соның ішінде 
халықтың сақтанып, қаперінде 
ұстайтын амалы да осы – бесқонақ. 
Бұл күндер туралы тойдан қайтқан 
бес қонақ боранға ұшырап, үсіп 
өлген деген де аңыз бар. Жалпы, 
бесқонақ жайлы адамдардың пікірі 
сан алуан. Біреулері бес күн деседі. 
Бірақ, менің білуімше, 10 күнге со-

зылады. Оңтүстік жақта наурыз 
айында басталады да, 21 наурызда 
бесқонақ шығып кетеді. Ал, Батыс 
Қазақстанда 8 сәуірде бесқонақ 
басталады, 18 сәуірде шығады. Осы 
кезде табиғат түрлі күйге еніп, жа-
уын-шашын болады. Бесқонақтың 
алғашқы күндері құйындатып, да-
уылдатып, жауын-шашынды болса, 
«ашуы алдында кетті» деп те бол-
жайды үлкендер.

Қазақ халқы «бесқонақ», «балақ 
күн», «қалыс күн» деп атаған күндер 
бар. Көкектің (арабша – сәуір) баста-
пқы екі онкүндігінің ішінде бесқонақ 
білінуі тиіс. Бесқонақ кезінде күн 
райы бұзылып, қарлы жаңбыр не 
бірыңғай жауын жауып, аяқ астынан 
күн суытып, қыс қайта оралғандай 
болады. Қазақ бұл шақты «отама-
лы» деп те атаған. Қыс мезгілінің ең 
соңғы зәрі – жылдың төртінші айы 
көкек айының қолайсыз кезі, бесқо-
нақтың шығысы. Мұхтар Әуезовтің 
«Абай жолы» роман-эпопеясының 
1-ші кітабында жас Абайға әжесі 
«бесқонақтың» бес-алты күн әрі-бері 
ауытқуы мүмкін екенін ескертеді. 
«Бесқонақ» – қазақ күнтізбесінің 
табиғатпен үндестігін нақтылай 
түсетін құбылыс. Күнтізбеде 365 күн 
болғанымен, оның бесеуі жылдың 
төрт маусымына кірмейтін, яғни, 
жылдың «қонағы» болып есептел-
ген.

Бесқонақтан кейін келетін де бір-
неше салқын күн бар. Бесқонақ 
сәуір айының бас кезінде келетін 
суық болса, «Тобылғы жарған» де-
ген сәуірдің соңғы күндері болатын 

салқын бар. Ол кем дегенде бір-екі 
күн болуы мүмкін. Бұл күндері то-
былғы салқыннан бүршік жарады. 
Сәуір айы аяқталып, мамыражай 
мамыр келгенімен, табиғат тосын 
мінезін көрсетуден жалыққан емес.

Мамыр айының бас кезінде бола-
тын «Қызыл жұмыртқа» деген де 
салқын бар. Бұл кезде құстар ба-
лапандарын шығара бастайды. Ол 
оңтүстікте сәуірдің соңғы күндері, 
ал, батыс жақта мамыр айының бас 
кезінде болатын салқынның түрі.

Құстар жұмыртқалап болған соң, 
«Қызырдың қамшысы» келеді. Бұл 
да мамыр айының ішінде бола-
тын суық. «Қызырдың қамшысы» 
шартылдап жатыр. Суық кетіп, күн 
жылынады деген сенім бар қазақта. 
Бұл кезде де ауа райы салқындап, 
жаңбыр жауып, күн күркірейді. 
Қызырдың қамшысынан соң, ма-
мырдың жиырмаларында «Құра-
лайдың салқыны» келеді. Бұл кезде 
киік лағын өргізеді. Күн салқындап, 
жауын-шашын болады. Бұдан кей-
ін қар жауып, салқын болмайды. 
«Құралай» біткен соң, жадыраған 
жаз келеді.

Тағы бір айтарымыз, бесқонақ 
– бұл ескі күнтізбе бойынша ескі 
айдың соңғы бес күні, жаңа айдың 
алғашқы бес күні қосылып 10 күнді 
құрайды. Сондықтан, бес ескі, бес 
жаңа деп те аталады. Бұл – жылда 
қайталанатын табиғи құбылыс. Бая-
ғыда «Осы күндердің ішінде ерте 
көктемнің кезі деп қаннен-қаперсіз 
бір ауылға қыдырып шыққан бес 
қонақ жаяулатып, жазға бергісіз 
бір күндері рахаттанып, бес күннің 
ішінде жетеді екен. Олар сол ауылда 
қонақ болып, бес күн жатқаннан 
кейін қайту керек болады. Дәл сол 
күні күн кенеттен борап, ауа райы 
күрт өзгереді. Жаңағы ауылдың 
адамдары оларға қала тұрыңдар 
десе, оны тыңдамай, тағы бес күн 
жолға шығады екен. Сөйтіп бес қо-

нақ суыққа ұрынып, үсіп өліпті» 
немесе ел аузында «Ертеде бес адам 
жолаушылап сапарға шығып бара 
жатып, күн бұзылып, астындағы 
аттары өліп, өздері әупірімдеп аман 
қалыпты» деген де аңыз бар. Осы-
дан кейін «Бесқонақ» атауы қалған 
екен деседі. Сонда қазіргі «Бесқо-
нақ келеді, бес күн болады, бес күн 
қайтады» деген бесқонақтың халық 
аңызы осындайдан қалса керек. 
Бесқонақтың дауылынан кейін қара-
тамақ, сарышымшық торғай келеді.

Міне, қыстың ұзаққа созылуын 
қазақ халқы өз «гидрометі» арқылы 
осылай болжаған. 

 «Бесқонақ» еліміздің басқа өңір-
лерінен гөрі, батыс халқында жақсы 
сақталған. Қазіргі кездегі еліміздегі 
құбылмалы ауа райы осы айтылған 
мәліметтермен сәйкес келуде. Ауа 
райының осындай құбылмалы 
болуына қарамастан, халықтың 
«Бесқонақ» ырымдаса екен» деп 
күтіп отырғаны дұрыс. Сонымен бір-
ге адамдар сәуір айының 18 жұлды-
зына дейін жылы киімдерін жинап 
тастамауы, жеңіл киіммен сапарға 
шықпағаны абзал. Қыс пен көк-

темнің өзара тоғысар тұсы – «Бесқо-
нақ» (өліарада) қыстың қайтадан 
қаһарына мінетін кезін қариялары-
мыз жақсы біледі. Дегенмен сақтық 
шараларын естен шығармай, алысқа 
жол жүрерде қауіпсіздік қағидала-
рын қаперде ұстаған жөн.

Жоғарыда айтқанымыздай, «Құра-
лайдың салқыны» 28 мамырдың ша-
масында келеді. Бұл киіктің лағын 
өргізетін кезі. «Киіктің құралайын-
дай» деген сүйкімділік ұғымы да 
осыдан келіп шыққан. Бұл – өз алды-
на бөлек әңгіме.

Қайран, көнекөз қарияларым-ай, 
сәуірде қатты жел соға бастаса бол-
ды, шаңнан көзін қыса түсіп: «Бесқо-
нақ па, келіп қалған?», – деп жата-
тын. Алайда оның сырын бүгінде 
көбіміз біле бермейміз.

«Сәуір болмай, тәуір болмайды», 
«Бесқонақ келмей, жаз болмас» 
деген қанатты сөздер де бекерге 
айтылмаса керек. Олай болса «Бесқо-
нақтан» басталып, «Құралайдың 
салқынына» жалғасқан «амал» күн-
деріміз келер күнге мол ырысын ала 
келсін!

Асылай ҚАДЫРҚЫЗЫ

«Бесқонақтан» басталып, «Құралайдың салқынына» жалғасқан
Табиғаттың түрлі амалдары наурыз айынан басталады. Оңтүстікте 

наурыз айында аяқталатын «Бесқонақ» Батыс Қазақстан, Ақтөбе 
жерлерінде сәуір айында келіп жетеді. «Бесқонақ келді» дегенде 
ата-әжелеріміз ерекше мән беріп қарайтын, кәдімгі қонақ күткендей 
көрші-көлем, ауыл-ел болып, әр күннің өзінше атауымен ауа райы 
құбылмалы болатынын болжап отыратын. Міне, сол «Бесқонақтан» 
басталып, «Құралайдың салқынына» дейін жалғасатын табиғаттың 
ерекшеліктері туралы оқырмандарға жеткізгіміз келеді.

Рамазан қайтсе пайдалы өтедi?

Рамазан айы – береке мен жақ-
сылыққа толы ай. Рамазанның өзге 
айлардан ерекшелігі, Алла Тағала 
бұл айда Мұхаммед пайғамбарға 
(с.ғ.с) Құранды түсіріп бастаған, ора-
заны парыз қылған. Бұл айда жәннат 
қақпалары ашылып, тозақ қақпа-
лары жабылады. Бұл айда – Құран 
молынан оқылып, дұғалар көп жа-
салады. Бұл айды оразамен, ғиба-
дат-құлшылықпен өткеріп, Алланың 
мейірім-берекетінен молынан ұстап 
қалу керек. Себебі, бұл ай нөсерлеп 
жауған көктемгі жаңбыр іспетті, 
кім бақшасын дайындаса, соның 
берекетін көреді, ал кім немқұрайлы 
болса, мақұрым қалады.

Ендеше, Рамазанды қалай тиімді 
пайдаланамыз?

Ораза – кей адамдардың ойлаға-
нындай, тамақ пен сусыннан тый-
ылу ғана емес. Алла Тағала бұл айды 
мұсылман адамның күнәлары мен 
қателіктеріне кешірім жасауына 
басшылық етті, ендеше әр мұсылман 
адам бұл айды ең кемел түрде қарсы 
алып, кемел түрде өткізуі керек. Мұ-

сылман жұртшылығына Рамазанды 
барынша пайдалы өткеруі үшін 
мынандай кеңестер береміз:

– Шынайы тәубе. Оразаның негізгі 
мақсаты – шынайы тәубе жасау. Тәу-
бе – Аллаға жақындататын алғашқы 
қадам. Тәубенің шарттары: күнәлар-
дан алыс болу; жасаған күнәлары 
үшін кешірім тілеп, жасағаны үшін 
өкініш таныту; ол іске қайта орал-
мау; шынайы иманмен салиқалы іс 
жасауға бел буу; егер жасаған күнәсі 
себепті әлдекімге зиян келтірген бол-
са, ақысын қайтару.

– Парыз амалдарды орындау: бес 
уақыт намазды толық оқу; қазала-
рын толықтыру; зекеттің уақыты 
келсе өтеу.

– Бекітілген сүннеттерді толық оқу;
– Бекітілмеген сүннеттерді оқу: 

тәһажжуд, дұха, асыр мен құптан 
намазының алдындағы төрт рәкағат 
сүннеттер т.б.

– Тарауих намазын оқу;
– Тілді жаман сөздерден сақтау: 

ғайбат, өсек-өтірік, сөгіс айтпау, жа-
мандамау;

– Құлақты харамнан тыю: өсек 
айтылатын орындардан алыс болу, 
жаман сөзді адаммен бірге отырмау, 
мән-мағынасыз өлең тыңдамау, қа-
сыңызда біреу жаман айтып бастаса, 
оған «тоқтат, доғар» деп оразаның 
ізетін көрсету;

– Көзді тыю: жаман нәрсеге қара-
мау, тәбет шақыратын тағамдарға 
қарамау, ашық-жалаңаш киінген 
адамдардан көзді тыю, мән-мағына-
сыз бағдарламалар мен жөн-жосық-
сыз сериалдар көрмеу;

– Бес уақыт намазды уақытылы 
оқу;

– Рамазан бойы күнделікті Құран 
оқу: шамасы келсе күніне бір пара-
дан, шамасы келмесе оқи алғанын-
ша, бірақ тұрақты түрде оқып тұру;

– Күніне бір немесе бірнеше хадис 
оқып, жаттап тұруы;

– Рамазан Құран айы екенін 
ескеріп, күніне бірер аяттардан жат-
тап тұру;

– Барынша көп зікір жасау: жүр-
генде, отырғанда «Субханаллаһ, 
Алхамду лилләһ, Аллаһу Акбар, Лә 
иләһә иллаллаһ» деп жүру;

– Барынша дәретпен жүруге ты-
рысу;

– Отыз күн бойы аздап болса да 
күнделікті мұқтаж жандарға са-
дақа беру, мысалға бір адам оразада 
3000 тенге садақа бергісі келсе, оны 

отызға бөліп күнделікті 100 теңге-
ден беру.

– Араздасып, жараспай қалған 
адамдардың араларын түзеуге ты-
рысу;

– Өзгелерге көмектесу әрі жомарт-
тықты қалыптастыру.

– Пайғамбарымыздың (с .ғ .с) 
өмірімен танысу, Сира кітап оқу;

– Сәресі мен ауызашар уақытын-
да Пайғамбар (с.ғ.с) дұғалары мен 
көркем дұғаларды оқу, алайда ұзақ 
созып жібермеу.

– Рамазанның көркемдігін өзге-
лерге жеткізуге тырысу, ораза ұста-
мағандарға насихат жасау;

– Ауыз ашуға асығу, ауыз бекітерде 
бір нәрсе жеу, себебі онда береке бар;

– Әке-шеше мен жақын туысқан-
дарға жақсылық жасауды ұмытпау;

– Қиындық шегіп жатқан мұсыл-
мандарға дұға жасау;

Міне, бұл айтылғандар – Рама-
зан айында жасалуы мүмкін қай-
ырлы да салихалы істер. Бәлкім, 
кей адамдар бұларды жайшылық 
уақытта да жасап жүрген шығар, 
алайда осы берекелі айдың құр-
метіне,  Аллаға тағы бір табан 
жақындау мақсатында осы амал-
дарды іске асырсақ, өзіміз үшін де, 
дініміз үшін де көп нәрсе істеген 
боламыз.

Рамазан айы берекелі болсын. 
Алланың рақымы жаусын!

muslim.kz

Айлардың сұлтаны Рамазан биыл 24-сәуірде басталады. Елімізде 
жарияланған төтенше жағдайға байланысты мешіттерде тарауих 
намазы оқылмайды. Қоғамдық тамақтану орталықтарында және 
құлшылық ордаларында берілетін ауызашар дастарханы уақытша 
тоқтатылады. Рамазан айында берілетін пітір садақасының 
мөлшері – 370 теңге.


